
თბილისში პარლამენტის შენობის წინ მიმდინარე აქცია მისი მონაწილეების წინაშე შს მინისტრის, გიორგი გახარიას გამოსვლის შემდეგ შეწყდა. ღამით საავტომობილო მოძრაობა რუსთაველის გამზირზე უკვე აღდგენილი იყო.
დღის განმავლობაში მოვლენები შემდეგი სახით ვითარდებოდა - 
პარლამენტთან განახლდა „თეთრი ხმაურის“ აქცია. აქციის მოთხოვნები და პათოსი უცვლელი იყო - 
ბექა წიქარიშვილი:  აქ არ დგას საკითხი იმაზე, რომ ნარკოტიკები გვინდა. არც იმაზე, რომ ბარიგები გვინდა. რა ხდება დღეს? ვის ებრძვის სახელმწიფო? მომხმარებლებს, დევნის მათ მუდმივად, მთელ რესურსს, რომელიც უნდა იხარჯებოდეს სწორედ ბარიგების დევნაში, ახარჯავს ხალხის დევნას. ეს უნდა დასრულდეს და ამისთვის ვიბრძვით, მეტი არაფერი არ გვაინტერესებს. 12 მაისი, როგორც შავი პარასკევი, როგორც შევარქვით, იყო მხლოდ და მხოლოდ გამოვლინება პოლიციური ტერიტორის, პოლიციური ძალადობის, დევნის, შანტაჟის, მუქარის, დაშინების. სხვა არაფერ მიზანს ის ღამე არ ატარებდა რეალურად. როგორც არ უნდა შეფუთონ და აიტაცონ ვიღაცეებმა, რომ ეს იყო ნარკორეალიზატორებთან ბრძოლა, მოდი დააჯერონ ხახვს, არ ვიცი. თუ მათ რეალურად სურთ ნარკორეალიზატორებთან ბრძოლა, ეძებონ საკუთარ რიგებში, სისტემის მაღალ ეშელონებში, იმ ადამიანებში, რომლებმაც გაბედეს და 1 თვის განმავლობაში 8 ადამიანი მოგვიკლეს, რაც ვიცით და რაც არ ვიცით, რაც არ გაბაზრდა და თქვენ ეს არ გადარდებთ?
მიხეილ ბენიძე: ჩვენ დავინახეთ, რომ სპეცოპერაციის მიზანშეწონილობასთან დაკავშირებით არსებობდა კითხვები. ეს დადასტურდა გუშინ, სადაც აღმოჩნდა, რომ ის ყველა ადამიანი, ვინც დაკავებული იქნა, დაკავებულ იქნა კლუბებში სპეცოპერაციის დაწყებამდე რამდენიმე საათით ადრე და ეს ნიშნავს იმას, რომ რეალურად ხელისუფლებამ სცადა გარკვეული თეატრალიზებული სპექტაკლის წარმოდგენა იმისათვის, რომ საზოგადოების თვალში პოლიტიკური ქულები ჩაეწერა და ამ პროცესში მან შეზღუდა საკუთარი მოქალაქეების უფლებები და ძალადობრივად მათ შორის მოიტაცა თვითნებურად რამდენიმე მშვიდობიანი მოქალაქე, რომლებიც არ იყვნენ აგრესიული და წარმოადგენდნენ რაიმე საფრთხეს. ეს ნიშნავს, რომ სერიოზული პრობლემის წინაშე ვდგავართ.
ვახუშტი მენაბდე: ეს იყო უბრალოდ ძალის გადამეტება, ეს იყო უბრალოდ ძალის ჩვენება, საკუთარი არსებობის დადასტურება საზოგადოების მხრიდან, მაგრამ სახელმწიფომ საკუთარი თავი უნდა დაადასტუროს არა ძალით, არამედ ხალხთან დიალოგით.  ჩვენ ორი დღეა, ვითხოვთ დიალოგს, ვითხოვთ ხელისუფლებისგან პასუხს, მაგრამ ხელისუფლება არ ჩანს, ამიტომ ჩვენი მოთხოვნები რჩება იგივე და კარგად გვესმის, რომ ეს არის ერთი ცალკეული შემთხვევა, ერთი გამოვლინება იმ არაადამიანური ნარკოპოლიტიკის. ქვეყანაში არის დიდი სოციალური პრობლემები, სახელმწიფო ვერ უმკლავდება მას და სურს, ძალით დაადასტუროს საკუთარი არსებობა. ის რეალური ქმედებებით ამას ვერ აკეთებს.
ნატა ფერაძე: სად არიან კახა კალაძე, პრემიერ მინისტრი? კახა კალაძე რომ გამოვიდა გუშინ პეპლებიან პრეზერვატივის ჩასაცმელში და რაღაც სისულეები ილაპარაკა. არ არის ეგრე, უნდა გაიაზროს, ვინ არის, რამხელა პასუხისმგებლობა აბარია და აიღოს პასუხისმგებლობა თავის თავზე.
ანა სუბელიანი (9 აპრილს დაღუპულთა მემორიალზე მოცეკვავე): გადადგეს შს მინსიტრი, რომელიც უშუალოდ იყო ამ ძალადობრივი აქტის განმახორციელებელი და მასზე პასუხისმგებელი ორგანოს ხელმძღვანელი. ასევე მოვითხოვთ იმას, რომ პრემიერ მინისტრმა იგრძნოს პოლიტიკური პასუხისმგებლობა იმ პოლიტიკურ კურსზე და პროცესებზე, რაც ქვეყანაში მიმდინარეობს და ისიც გადადგეს. რეალურად ადამიანების ცვლილებით შეიძლება ვერ მივიღოთ ვერაფერი, რადგან ჩვენ გვაქვს გამოცდილება იმის, რომ წინა მთავრობაში იყო ამ რაღაცა ძალადობრივი პოლიციური მმართველობის პრაქტიკა და იგივე გაგრძელდა ახლა. მთავრობის ცვლილებამაც კი ვერ შეცვალა ეს, არათუ კონკრეტული მინისტრების და პრემიერ მინისტრის ცვლილებამ. ჩვენ მნიშვნელოვნად მიგვაჩნია, რომ ინსტიტუციურად განხორციელდეს კონკრეტული ცვლილებები, რაც დაგვიცავს ჩვენ.“
ვითარება მას შემდეგ დაიძაბა, რაც „თეთრი ხმაურის“ წინააღმდეგ კონტრაქციები დაიგეგმა.  „საქართველოს ეროვნული ერთობის“ წევრები თაბუკაშვილის ქუჩაზე შეიკრიბნენ და თავისუფლების მოედნისკენ მსვლელობით მისვლას აპირებდნენ, თუმცა პოლიციამ მათ ამის საშუალება არ მისცა.
გიორგი ჭელიძე: ყველამ მინდა, რომ იცოდეს იქით მხარეს მდგარმა, ვინც არიან: სამოქალაქო ომით და დაპირისპირებით ნურავის ნუ დაემუქრებით. ერთი პატარა გადაცდომა და პასუხი იქნება უმკაცრესი, ყველაზე ბრუტალური მეთოდებით. ჩვენ გვემუქრებიან სამოქალაქო ომით? ... დიდებული ქართველი ერისთვის გამარჯვებას დიდება!“
რუსთაველის გამზირზე ქაშუეთის ეკლესიის წინ კი გიორგი გაბედავა და მისი თანამოაზრეები შეიკრიბნენ. გაბედავასთან ერთად ასევე იყვნენ „ეროვნული სოციალისტური მოძრაობის“ წევრებიც. ისინი აღშფოთებას გამოთქვამდნენ იმის გამო, რომ წინა ღამით „ხმაურის“ აქციის მონაწილე ანა სუბელიანი 9 აპრილს დაღუპულთა მემორიალზე ავიდა და ცეკვა დაიწყო. 
გიორგი გაბედავა: ჩვენ ვაპირებთ, მშვიდობიანი ფორმით პატივი მივაგოთ 9 აპრილის მემორიალს, რომელსაც გუშინ შეურაცხყოფა მიაყენეს აქციის მონაწილეებმა.  გახსოვთ კადრები, როცა გოგო ცეკვავს მემორიალზე და მთელი აქცია ამას ტაშს უკრავდა. ჩვენ გვინდა, პასუხი გავცეთ ჩვენ ამ საქციელით. სანთლები გვინდა დავანთოთ. არანაირი დაპირისპირება და ჩხუბი იქ არ მოხდება ჩვენი მხრიდან. მათთან გასაუბრება გვინდა, ნარკობარიგების და ნარკომანიის ასეთი დიდი პროპაგანდა შეწყვიტონ“.
„თეთრი ხმაურის“ წევრ ბექა წიქარიშვილისთვის კი გაუგებარი იყო, რატომ იყო დაღუპულთა მემორიალზე ცეკვა შეურაცხყოფა - 
ბექა წიქარიშვილი: სიმბოლური აქტით გვინდა, რომ ყვავილებით შევამკოთ მემორიალი, ხოლო იმ ხალხს, ვინც შეურაცხყოფად მიიღო, ალბათ გახსოვთ, ეს ადამიანებიც ცეკვასა და სიმღერაში იყვნენ, როცა მას არბევდნენ. დარწმუნებული ვარ, ეს ადამიანები გუშინ ჩვენს გვერდში რომ ყოფილიყვნენ, ასევე მოიქცეოდნენ. მინდა, რომ ამ სიმბოლური აქტით ამ ადამიანების მიმართ პატივისცემა გამოვხატოთ.“
რომ არა გუშინ აქციის შეწყვეტა, ანა სუბელიანი გუშინაც აპირებდა მემორიალზე ცეკვას, როგორც თავად თქვა. 
კონტრაქციის მონაწილეებმა ასევე დაიწყეს „სამოქალაქო გვარდიის“ ჩამოყალიბება, რომელიც „მოქალაქეთა უსაფრთხოებას დაიცავს“ - 
გიორგი ჭელიძე: ჩვენ გვყავს ასეთი შემთხვევებისთვის გათვალისწინებული შავ პერანგიანები. ეს არის მომზადებული რაზმები, რომელსაც კანონის შესაბამისად შეუძლიათ ასეთ დაპირისპირებაში ჩართვა. ჩვენ ახლა ვინც არიან აქ მამაკაცები, ნამდვილი ქართველები, ვაჟკაცები, წინაპრების ღირსეული გამგრძელებლები. ჩვენ ვიწყებთ ჩამოყალიბებას რაზმების და ჩვენ მზად ვართ, დავიცვათ ჩვენი ქვეყანა. ნარკომოვაჭრეები და ლგბტ პროპაგანდისტები დღის წესრიგს საქართველოში ვერ წაიყვანენ. დღის წესრიგი გვეკუთვნის ჩვენ. სიკვდილი მტერს.“
ვითარება გამწვავდა, როცა ორი კონტრაქციის მონაწილეები „თეთრი ხმაურის“ აქციას თავისუფლების მოედნის და რუსთაველის თეატრის მხრიდან ორ ნაკადად მიუახლოვდნენ. პოლიციამ ორივე ადგილას ცოცხალი კორდონი გააკეთა. განსაკუთრებით მწვავე იყო ვითარება მოსწავლე ახალგაზრდობის სასახლის მიმდებარე ტერიტორიაზე, სადაც კონტრაქციის მონაწილეებმა მრავალჯერ სცადეს პოლიციის კორდონის გარღვევა. მათ შორის იყვნენ სანდრო ბრეგაძე, მელორ ვაჩნაძე და „ქართული მარშის“ წევრები. მათ ადგილის დატოვების შესახებ ულტიმატუმი წაუყენეს „თეთრ ხმაურს“ და აცხადებდნენ, რომ პასუხს არ აგებდნენ საკუთარი მომხრეების შეკავებაზე. „ხმაურის“ აქციაზე კი ვითარებას განსაკუთრებით ძაბავდა ბაია პატარაია, რომელიც პერმანენტულად გამოდიოდა კატეგორიული მოწოდებებით. 
გავრცელდა სააკაშვილის განცხადება: "კლუბებზე თავდასხმას ყველაზე დატვირთულ დროს და ხალხმრავალ ვითარებაში, არაფერი აქვს საერთო ნარკოტიკებთან ბრძოლასთან. ეს იყო წმინდა წყლის დამაშინებელი აქცია. ნარკოტიკებთან ბრძოლა თუ გინდა, ცნობილია ყველა მსხვილი ბარიგის ვინაობაც და მისამართიც. ასევე, შემოტანის არხები. მაგრამ,ამ ყველაფერს ვერ ეხებიან, რადგან არსებობს მფარველები და მფარველობენ უმაღლეს დონეზე. ამიტომ პოლიციას უბრძანეს, რეალური წყაროების ნაცვლად წმინდა რუსული სტილის დემონსტრირებით შემოიფარგლოს.
ნარკოპოლიტიკასთან მიმართებაში ჩვენც გვქონდა შეცდომები, მაგრამ ამ შეცდომების პირობებშიც კი ასეთი სისულელე არავის მოსვლია თავში. გასამკაცრებელია საზღვრის კონტროლი. მომხმარებლების დევნის ნაცვლად დაკავდნენ მსხვილი გამსაღებლებით. ასევე საჭიროა გონივრული საინფორმაციო კამპანია, რათა ახალგაზრდებს ავუხსნათ, თუ რა რისკის შემცველია ნარკოდამოკიდებულება მათი სიცოცხლისთვის."
21 საათზე პრემიერ მინისტრის საგანგებო ბრიფინგი დაინიშნა - 
გიორგი კვირიკაშვილი: ჩვენს გუნდში მიმდინარეობდა იმ საკითხების აქტიური განხილვა, რაზეც ჩვენი ახალგაზრდები, ჩვენი შვილები დღეს და გუშინ ქუჩაში ამ შენობიდან რამდენიმე მეტრის დაშორებით ასე ემოციურად საუბრობენ. გუშინ საღმოსვე კახა კალაძემ ჩვენი გუნდის სახელით გააკეთა განცხადება, სადაც მკაფიოდ იქნა გამოხატული ჩვენი პოზიცია დღვანდელ აქტუალურ საკითხებთან დაკავშირებით და მოუწოდა ყველას, ჩვენ ახალგაზრდებს, ჩვენს საზოგადოებას გაერთიანებისკენ იმ უმძიმეს დანაშაულთან ბრძოლაში, რასაც ნარკოტიკების რეალიზაცია ჰქვია და რასაც ბოლო პერიოდში არაერთი ადამიანის, ახალგაზრდის სიცოცხლე შეეწირა. ის, რომ სახელმწიფოს ექნება ერთის მხრივ ნარკორეალიზატორების მიმართ მკაცრი პოზიცია და  იქნება გაცილებით ჰუმანური მომხმარებლების მიმართ, არაერთხელ მაქვს ნათქვამი და კიდევ ერთხელ ვადასტურებ.
მინდა, კიდევ ერთხელ მოგმართოთ, ჩემო შვილებო, ჩემო მეგობრებო, ჩვენო ძვირფასო ახალგაზრდებო: თქვენ ხართ მომავალი თაობა, ჩვენი ქვეყნის ხვალინდელი დღე. მე პირადად ვარ იმის გარანტი, რომ დღეს ჩვენს ქვეყანაში თქვენი სიტყვის და გამოხატვის თავისუფლებას არაფერი დაემუქრება. სწორედ ეს არის ერთ-ერთი იმ  უდიდეს მონაპოვართაგანი, რომლითაც ჩვენი ხელისუფლება, თითოეული ჩვენგანი სრულიად სამართლიანად ამაყობს და ეს უპირველეს ყოვლისა თქვენი მონაპოვარიც არის, ყველა თქვენგანის. ის, რომ ადამიანი სიტყვის და გამოხატვის თავისუფლების უზრუნველყოფა ჩვენი პრიორიტეტია, გასული საათების მანძილზეც დადასტურდა. პოლიცია, სამართალდამცავი უწყებები აბსოლუტურად ყველაფერს აკეთებენ იმისათვის, რომ თქვენ შეუზღუდავად შეძლოთ თქვენი აზრის გამოხატვა. ამ ფონზე, როდესაც სახელმწიფო მოწოდებულია და ძალისხმევას არ იშურებს ადამიანის ამ უმნიშვნელოვანესი უფლებების დასაცავად, კატეგორიულად მიუღებელი და დაუშვებელია რაიმე სახის დაპირისპირება და საზოგადოების გახლეჩის მცდელობა. მოვუწოდებ სამართალდამცავ ორგანოებს, მაქსიმალურად გააძლიერონ უსაფრთხოების ღონისძიებები, ნებისმიერი შესაძლო დაპირისპირების პრევენციის მიზნით. ყველა მხარეს, ნებისმიერ ადამიანს აქვს უფლება, თავისუფლად გამოხატოს საკუთარი აზრი, თუმც აზრის გამოხატვისას დაპირისპირება არის ყოვლად დაუშვებელი, რასაც ჩვენ არავითარ შემთხვევაში არ დავუშვებთ. კიდევ ერთხელ მოგმართავთ თხოვნით, შევინარჩუნოთ ერთიანობა, ერთი საერთო მიზნის გარშემო, იმ მიზნისა, რომელსაც ჰქვია ჩვენი ქვეყნის ხვალინდელი დღე, ჩვენს ახალგაზრდებზე, მომავალ თაობაზე ზრუნვა და მათი სიცოცხლის დაცვა. ნუ დავუშვებთ სიძულვილს განსხვავებული მოსაზრებების გამო, გავერთიანდეთ ადამიანების სიცოცხლის და ჩვენი ქვეყნის მომავალის დასაცავად. დიდი მადლობა.“
პრემიერის განცხადებაზე გიორგი გაბუნიამ სტუდიიდან შემდეგი კომენტარი გააკეთა - 
გაბუნია: გიორგი კვირიკაშვილმა განაცხადა, რომ ის მათი სიტყვის თავისუფლების გარანტორად დგება, რომელიც ჩემში დიდ ნდობას არ იწვევს. საკუთარ თავზე  მაქვს გამოცდილი, როგორი გარანტორია სიტყვის თავისუფლების პრემიერ მინისტრი, რომელიც მაშინაც პრემიერ მინისტრი იყო, როდესაც რუსთავი 2-ის პროცესი მიმდინარეობდა და ახლაც მიმდინარეობს სტრასბურგში.
ბერა ივანიშვილის კლიპი სულ ცოტა ხნის წინ გავრცელდა. ერთი სიმღერა ჩვენ უკვე ვნახეთ და ფაქტიურად რამდენიმე წუთის წინ გამოჩნდა მისი ახალი ვიდეოკლიპი, რომლის შინაარსიც სწორედ ნარკოპოლიტიკის შემსუბუქებას ეხება დ ამ  კლიპის გამოჩენიდან 5 წუთში გამოდის პრემიერ მინისტრი და აკეთებს იმ განცხადებას, რომელიც ჩვენ მოვისმინეთ, რაც კიდევ ერთხელ აჩენს კითხვას - საერთოდ რომელი ივანიშვილი მართავს ქვეყანას, ბიძინა ივანიშვილი თუ ახლა უკვე ბერა ივანიშვილი, რომელიც ნებისმიერი შემთხვევაში ეს ივანიშვილია, მაგრამ ეს ყველაფერი ძალიან კომიკურ სახეს იღებს, როდესაც მომღერალ ბერას აქვს საშუალება, კლიპების მეშვეობით მართოს ქვეყანა და პრემიერ მინისტრი.“
„კურიერმა“ აქციიდან პირდაპირ ეთერში ჩართო „ხმაურის“ წევრი დათა გაბუნია, რომელმაც „ბასიანის“ ოპერაციაში მონაწილე პოლიციელებს „ძაღლები“, ხოლო კონტრაქციის მონაწილეებს - „ტიტუშკები“ უწოდა.
დათა გაბუნია: ეს იყო ადამიანის განცხადება, რომელსაც რატომღაც ჰქვია პრემიერ მინისტრი, მაგრამ მოვისმინეთ კაი ქართველი, მოქეიფე თბილისელი კაცის სადღეგრძელო. ეს არ არის ის, რასაც ჩვენ ველოდებით აქ ამდენი ხალხი, ამდენი უკმაყოფილო ადამიანი, რომლებიც ვითხოვთ ერთ რაღაცას, ნუ გვიფათურებთ სულში ხელებს და ნუ გვივარდებით სახლში და პირად სივრცეს ნუ გვირღვევთ.
მოთხოვნები, მითუმეტეს ამ განცხადების მერე, უფრო რჩება ძალაში და მოვითხოვთ შს მინისტრის და პრემიერ მინისტრის გადადგომას. ფაქტიურად ის ვერ აკონტროლებს საქართველოში თავის ქვეყანაში ვერანაირ პროცესს და გვიპირისპირებს მხოლოდ მარგინალიზებულ ჯგუფებს და მაგით გვცემს პასუხს, რომ რაღაცნაირად შეგვეშინდეს, დავიშალოთ, დავცოტავდეთ და პრობლემა ასე მოგვარდეს. პრობლემა ასე არ გვარდება. 17 მაისსაც აქ შევხვდებით და 26 მაისსაც აქ მოგვიწევს საქართელოს დამოუკიდებლობის 100 წლისთავის აღნიშნვნა და ვიდგებით იქამდე, სანამ ხილული ცვლილებები არ მოხდება ჩვენს ქვეყანაში. ძალიან დიდი მადლობა პატრულის თანამშრომებს, რომ გვიცავენ და მაქსიმალურად გვარიდებენ ესკალაციას. ძალიან კარგი ბევრი ადამიანი მუშაობს ამ სტრუქტურაში, მაგრამ სამწუხაროდ ამ სტრუქტურას ძალიან ბევრი ადამიანი შიგნიდან აყროლებს და უბრალოდ სხვა სახელის დარქმევას ვეღარ ახერხებს ხალხი და უკვე დაუბრუნდა საქართველოს  საპატრულო პოლიციას ძველი სახელწოდება - „ძაღლობა“, იმიტომ, რომ რაც მოხდა გუშინწინ, მარტო „ძაღლობა“ აკეთებდა. რუსეთში „ძაღლობები“ აკეთებენ ესეთ რაღაცეებს. ჩვენ ეგეთ ქვეყანაში ცხოვრება არ გვინდა. ჩვენ გვინდა მშვიდად ცხოვრება და ჩვენი საქმის კეთება და სამწუხაროდ შსს-მ გუშინ, გუშინწინ როგორ მორალური, ასევე დიდი ეკონომიკური ზიანი მოგვაყენა. ჩვენ ვიმუშავებთ იურისტთა ჯგუფებთან ერთად და  ალბათ სარჩელს ავღძრავთ შსს-ს წინააღმდეგ ბევრი კლუბისთვის მოყენებული თუნდაც ეკონომიკური, მატერიალური და მორალური ზიანის ასანაზღაურებლად.
ბაია პატარაია: სამწუხაროდ, პრემიერის განცხადება არ იყო ისეთი, როგორსაც ჩვენ მოველოდით. ჩვენ გვეგონა, რამე კონკრეტულს მაინც იტყოდა პრემიერი, თუ დავუშვათ არ იტყოდა გადავდგებიო, რაღაცა კონკრეტულს მაინც იტყოდა, მაგრამ ამ ეტაპზე ვერანაირი პასუხი ვერ მივიღეთ. ის, რომ ნარკოვაჭრობას უნდა ვებრძოლოთ და საკუთარ ახალგაზრდებს არ უნდა ვებრძოლოთ, ეს არის ისეთი სიმართლე. ამას პრემიერის თქმა არ სჭირდება. ამაში ვეთანხმები. ერთადერთი რაც იყო, გაიჟღერა იმან, რომ ნარკოპოლიტიკას სჭირდება ლიბერალიზაცია და ამას ყველა კვლევა ადასტურებს, ყველა ქვეყნის გამოცდილება  ადასტურებს, რომ საჭიროა, მაგრამ მეორე საკითხია, რატომ არ ხდება ჩვენს ქვეყანაში აქამდე ეს ლიბერალიზაცია. იმიტომ, რომ ნარკოტიკებს დღემდე პოლიცია იყენებს ინსტრუმენტად,ხდება ჩადებები, კონკრეტულ ადამიანებს აშანტაჟებენ, აიძულებენ, გახდნენ მათი ინფორმატორები და მთელი ქსელი არის აგებული ამაზე. ეს არის მეთოდი, როგორც მუშაობს დღეს პოლიცია, როგორც ცდილობს, აკონტროლოს საზოგადოება და გახსნას დანაშაული, ნარკოტიკს იყენებს ინსტრუმენტად. ამიტომ ვერ ელევა ვერც ერთი  ხელისუფლება ასეთ დრაკონულ ნარკოპოლიტიკას. სინამდვილეში ეს არის ერთადერთი მიზეზი, რის გამოც ამბობენ უარს, მაგრამ ჩვენ როდესაც ვამბობთ, რომ პოლიციური სახელმწიფო აღარ გვინდა და ცემა-ტყეპა და დაშინება პოლიციის მხრიდან აღარ გვინდა, ბუნებრივია აქ იგულისხმება ისიც, რომ არც ნარკოტიკებს არ უნდა იყენებდნენ ადამიანების დასაშანტაჟებლად. თორემ ის, რომ  ნარკომოვაჭრეებს უნდა ებრძოლონ, ამაზე ორი აზრი არ არსებობს. პრემიერის განცხადებაში ჩვენ ვერაფერი  ახალი ვერ გავიგეთ. ეს განცხადება დამაკმაყოფილებელი არ იყო.“ 
თამარ კორძაია: რთული იყო ამ საღამოს ჩემთვის იმის ყურება, თუ როგორ მოგვიწოდა პრემიერ მინისტრმა სიმშვიდისკენ. დღეს აქ მდგომ ადამიანებს სიმშვიდისკენ მოწოდება არ გვჭირდება, რადგან ეს მშვიდობიანი აქციაა. თითოეული ჩვენგანი იცავს საკუთარი სიცოცხლის უფლებას, საკუთარ ღირსებას და საკუთარ თავისუფლებას. თავისუფლებისთვის ბრძოლა დაუსრულებელია და ეს უნდა გაიგოს ხელისუფლებამ. ჩვენ ვიდგებით ამ მიტინგზე, თავისუფლების მოედანზე, თუ ვიდგებით სახლში, ჩვენ ვართ თავსუფლებისთვის მებრძოლი ადამიანები.  ჩვენ არ მივიღებთ მოწოდებას სიმშვიდისკენ, რადგან ჩვენ ვართ მშვიდად.“
ამის შემდეგ გავრცელდა ინფორმაცია, რომ შს მინისტრი გიორგი გახარია „თეთრი ხმაურის“ ლიდერებს სამინისტროში იწვევდა მოსალაპარაკებლად და აცხადებდა, რომ მზად იყო, ყველა კითხვაზე გაეცა პასუხი, თუმცა მალევე გამოცხადდა, რომ გიორგი გახარია თავად აპირებდა პარლამენტთან მისვლას და „ხმაურის“ წევრებთან შეხვედრას. მცირე ხნის შემდეგ შინაგან საქმეთა მინისტრი პარლამენტთან მივიდა და პროტესტის ორგანიზატორებს შეხვდა. შეხვედრაზე დასწრება უნდოდა ნინო ლომჯარიასაც, თუმცა იგი შეხვედრას არ დაასწრეს. 
ნინო ლომჯარია: ვეცადე, რომ შევსულიყავი, შსს-ს ვთხოვე დახმარება, თუმცა შეხვედრის დასრულებამდე არ მეძლევა საშუალება დასწრების. ჩემი მიზანი ამ შეხვედრაზე დასწრების იყო, რომ გარკვეულწილად კონსენსუსამდე მისულიყვნენ და სწორი მოთხოვნების ჩამოყალიბება მომხდარიყო და დაახლოებულიყო ალბათ პოზიციები“. 
 რუსთაველის გამზირზე დაძაბულობა მინისტრის მოლაპარაკებების დროსაც არ განელებულა. კონტრაქციის წევრები ყოველ რამდენიმე წუთში ერთხელ ცდილობდნენ კორდონის გარღვევას, რის გამოც პოლიციამ 10-მდე ადამიანი დააკავა. პარალელურად, პარლამენტის შენობის წინ გამზირზე განლაგდა წყლის ჭავლის ორი სპეცმანქანა და სპეცრაზმის მებრძოლები, რომლებსაც რუსთავი2 მთელი საღამოს განმავლობაში „რობოკოპებად“ მოიხსენიებდა. გარკვეული ხნის შემდეგ გამოცხადდა, რომ შინაგან საქმეთა მინისტრის და „თეთრი ხმაურის“ მონაწილეების შეხვედრა დასრულდა და მიკროფონთან კობა წიქარიშვილი გამოვიდა -
ბექა წიქარიშვილი: ჩემო თანამებრძოლებო, ალბათ ყველა ხვდებით, რომ ესკალაციის რისკი რეალურად არის დიდი და ეს ჩვენ გვაკისრებს ერთგვარ პასუხისმგებლობას და თავიდანვე ვამბობდით, რომ არ გვინდა არანაირი დაპირისპირება და რომ ჩვენ ვართ პრობლემების მშვიდობიანი მოგვარების მომხრეები. ამიტომ მნიშვნელოვანია, სწორად შევაფასოთ სიტაუცია და ვიმოქმედოთ ადეკვატურად. ახლა კი შეხვედრის შესახებ: 
პირველი, რაც იყო, როგორც მინისტრმა გვითხრა,  ის გარკვეულ პოლიტიკურ პასუხისმგებლობას არასდროს არ გაურბის. ხვალ 10 საათიდან მასთან ერთად განვიხილავთ პარასკევის ღამის მოვლენებს და ის მზად არის, ვინც ჩაიდინა გადაცდომები, პასუხი აგოს ყველა იმ პირმა. საუბარია არა დაბალ რგოლზე, არამედ იმაზე, ვისაც პასუხისმგებლობა დაეკისრება. 
ასევე, მივიღეთ დაპირება, რომ განახლდება ნარკოპოლიტიკის რეფორმაზე მუშაობა და იქნება უახლოეს დღეებში კონკრეტული პროგრესი და მალე მივალთ შედეგამდე. მინისტრმა გვითხრა, რომ ის მზად არის, პირადადაც განაცხადოს ამის შესახებ საჯაროდ და ჩვენ დაველოდებით შემდგომში მის საჯარო განცხადებასაც. მოკლედ ეს არის ის, რაც შემოგვთავაზა.  
ერთი რამ მინდა გავიაზროთ ყველამ, რომ ვფიქრობთ, ამ შემოთავაზების მიღება ჩვენს მუშაობას არაფერს ვნებს და არაფერს არ აკლებს. პირიქით,  ჩვენ ისეთი ძლიერები ვართ, როგორც არასდროს და მე მაგის მჯერა.ესეთი დაპირისპირებები საფრთხეს უქმნის ყველას და ჩვენ კიდევ ერთხელ ვთქვით, რომ კი, ჩვენ დავიცავთ ჩვენს თავს, ჩვენ ეს შეგვიძლია, ჩვენ ამაში გამოცდილები ვართ, მაგრამ არ გვსურს დაპირისპირება და ესკალაცია, არ გვსურს საზოგადოებრივი აზრის ორად გაყოფა. გაყოფილია, თუმცა ვგულისხმობ ასეთ ღია დაპირისპირებებს და ყველაფერს ვიზამთ რომ რაღაცნაირად ის ადამიანები, ვინც ამდენი ხნის განმავლობაში გვეწინაარმდეგებიან, პირიქით დავარწმუნოთ და ამაში ჩვენ გვჭირდება მუდმივად თქვენი დახმარება.
ხმა აქციიდან: ბოდიში მოიხადა თუ არა?   
ბექა წიქარიშვილი: მინისტრმა თქვა, რომ თუ ის ნახავს კონკრეტულ გადაცდომებს, ის მზად არის, ბოდიში მოიხადოს.  
ხმა: რას ქვია, ამ შეჭრაზე ვერ ნახა ვიდეობში? რას ამბობ ბექა რა.  
ბექა წიქარიშვილი: რაც თქვა, იმას ვამბობ, შეჩემა. 
ხმა: საკენკია ბექა, არ მოტყუვდე... რამე კონკრეტული დღეს უკვე უნდა გაეკეთებინათ.საჯაროდ მოიხადოს ბოდიში, მანამდე არ დავიშლებით. თუ ძველ მინისტრს არ შეუძლია ჩვენი დაცვა, ახალი მინისტრი დაგვიცავს.“
ამის შემდეგ აქციის მონაწილებს თავად გიორგი გახარიამ მიმართა, რომელსაც აქციის მონაწილეები პირდაპირ მოუწოდებდნენ, ბოდიში მოეხადა - 
გიორგი გახარია: მოდით მაშინ, დავიწყოთ ბოდიშით. ბოდიში, თუმცა მე ვიხდი ბოდიშს არ მხოლოდ ჩემი სახელით, არამედ თუ რომელიმე თქვენგანს ან თქვენს უსაფრთხოებას რისკი შეუქმნა შსს-ის რომელიმე წარმომადგენელმა, თუმცა, ასევე მინდა, გითხრათ და გთხოვთ თქვენ, მათ მხოლოდ, რომლებმაც ასევე მიაყენეთ შეურაცხყოფა ფორმაში ადამიანს, რომელიც სხვა ადამიანის უფლებებს იცავდა, მათაც ვუთხრათ ბოდიში.
(სტვენა)
გიორგი გახარია: კარგით, ეს თქვენი არჩევანია, თქვენი არჩევანია. ახლა განვაგრძოთ საქმეზე საუბარი. პირველი: ჩვენი ყველას ამოცანაა, რომ ეს საღამო მშვიდობიანად დავასრულოთ. მეორე, თქვენ იცით, რომ უკვე მეორე  დღეა,თქვენი  გამოხატვის თავისუფლება აქ, ამ მოედანზე არ შეუზღუდავს არავის. ასევე იცით, რომ თითოეული პოლიციელი ზრუნავდა თქვენს უსაფრთხოებაზე. იმისთვის, რომ ყველამ ჩვენს მიზანს მივაღწიოთ, რომელიც გახლავთ, რომ ერთობლივად ვიპოვოთ სწორი გამოსავალი იმ საკმაოდ რთული ამოცანებიდან, რომელიც ჩვენ წინაშე ერთობლივად დგას,უბრალოდ  უნდა გადავინაცვლოთ უფრო სამუშაო რეჟიმში. ამიტომ, მე ჩემი მხრიდან  გპირდებით, რომ ხვალ დილით ათ საათზე თქვენს წარმომადგენლებთან ერთად, რომელსაც 
ანა სუბელიანი: რომელმაც მიიღო გადაწყვეტილება კლუბებში შეჭრისა ესეც ძალიან მნიშვნელოვანია
გიორგი გახარია: რა თქმა უნდა, რა თქმა უნდა. ყველა ის ადამიანი, რომელზეც ერთობლივად შევთანხმდებით, რომ უფლება დაირღვა, რა თქმა უნდა, იქნება უფლებააღდგენილი. მეორე,  მე ასევე, გპირდებით, რომ ჩვენ კონკრეტულ შედეგებს მივაღწევთ ნარკოპოლიტიკის მიმართულებით და მესამე, ასევე ვთანხმდებით იმაზე, რომ თუ ეს დაპირებები არ შესრულდება, ჩვენ ყოველთვის შეგვიძლია  ამ თავისუფალ ქალაქში, თავისუფალი პარლამენტის წინ ისევე შევიკრიბოთ და ან ვიცეკვოთ, ან მოვუსმინოთ მუსიკას. ახლა მე მინდა გთხოვოთ, რომ დავემორჩილოთ პოლიციის მითითებებს, რათა დავიცვათ ჩვენი და ჩვენი თანამოქალაქეების უსაფრთხოება, ეს არის პრინციპულად მნიშვნელოვანი. წინააღმდეგ შემთხვევაში ყველა მეორე ამოცანა არის მესამე ხარისხის ან პირველი ხარისხის, რომელიც ჩვენ ეხლა ვისაუბრეთ, იქნება უკვე უმნიშვნელო იმიტომ, რომ თითოეული ქართველი მოქალაქის უსაფრთხოება და ჯანმრთელობა არის ყველაზე მნიშვნელოვანი და არ აქვს არანაირი მნიშვნელობა მის ორიენტაციას, რელიგიურ მრწამსს თუ ასაკს. (ტაში) ასევე, რა თქმა უნდა, მინდა მივმართო ყველა ჩვენს თანამოქალაქეს, რომელიც დღეს მთელს რუსთაველის ქუჩაზე არის შეკრებილი, ჩვენ ყველამ ერთად უნდა ვეცადოთ და შევინარჩუნოთ ის მიღწევები თავისუფლების და გამოხატვის, რომელიც გვაქვს და არ უნდა შევიდეთ კონფლიქტში, რომელიც მხოლოდ დაგვაკარგინებს დროს, ამიტომ კიდევ ერთხელ გთხოვთ, რომ დავემორჩილოთ ამ წუთიდან პოლიციის მითითებებს. ხვალ იმ დაპირებების გათვალისწინებით და პირობების, რაც იყო უკვე გაცემული ჩვენის მხრიდან მივცეთ საშუალება თბილისს იცხოვროს ჩვეულებრივი სამუშაო ნორმალური ორშაბათი დღით. თქვენ ხართ ამ ქვეყნის მომავალი და ჩვენ ყველას ერთად უნდა გვესმოდეს, რომ ყველა ადამიანი, რომელიც დღეს დგას ქუჩაში, არის ძალზედ ფასეული ამ ქვეყნის მომავლისთვის, ამიტომ ვცეთ ერთმანეთს პატივი და გავუფრთხილდეთ ერთმანეთის უსაფრთხოებას. მადლობა. 
ბექა წიქარიშვილი: ჩვენ ეს ბრძოლა არც დღეს არ დაგვიწყია და  არც ვაპირებთ, რომ ხვალ დავასრულოთ, თუ რა თქმა უნდა არ მივიყვანთ ბოლომდე, ამიტომ, ჩვენი პროტესტი ყოველთვის იქნება ლეგიტიმური, ჩვენი მოთხოვნები იქნება ლეგიტიმური. თუკი არ შესრულდება დანაპირები და ჩვენ განვაგრძობთ, ბუნებრივია, პროტესტს, ერთკვირიან ვადას ვიღებთ იმისთვის, რომ სამუშაო სამუშაო პროცესს დავაკვირდეთ და ვნახოთ, როგორ წავა. შაბათი იქნება გადამწყვეტი. შაბათს ვაანონსებთ წინასწარ აქციას, უფრო ორგანიზებულ და უფრო დიდ აქციას, მთელი ამ პერიოდის განმავლობასი ჩვენ ვიმუშაოთ, ვნახოთ როგორ წავა თანამშრომლობის შემოთავაზება, რამდენად კონსტრუქციული და რეალისტური იქნება დაპირებები, რომელიც დღეს მივიღეთ და მოვიქცევით შესაბამისად. და ერთი რამ, რაც მინდა მე, როგორც თქვენმა თანამებრძოლმა, გთხოვოთ, ჩვენ ბოლო პერიოდში ცოტათი რაღაც საკითხებზე თითქოს მოვადუნეთ ყურადღება და ეს შეიძლება ჩვენი ბრალიც არის, გვაქვს გამოწვევა საზოგადოებრივ აზრთან. მე მგონი, ამას ვაღიარებთ, მიდის ანტიპიარი, მიდის დაჩაგვრის მცდელობები, მე მინდა ყველას გთხოვოთ, მთელი ეს კვირა ვიმუშაოთ აქტიურ კამპანიებზე იმისთვის, რომ საზოგადოებას კიდევ ერთხელ გავაგონოთ და დავარწმუნოთ, თუ რა გვინდა, რისთვის ვიბრძვით, რომ ჩვენ მართლები ვართ და რომ ამ სიმართლეს ბოლომდე მივიყვანთ. საბოლოო გამარჯვებისთვის ხმაური! საბოლოო გამარჯვებისთვის ხმაური! ჩვენ არ დავნებდებით, საბოლოო გამარჯვებისთვის ხმაური! მიყვარხართ და ქედს ვიხრი თქვენს წინაშე.“
პოლიციამ უზრუნველჰყო აქციის მონაწილეთა უსაფრთხოება - ისინი ავტობუსებით და პოლიციის ესკორტით გაიყვანეს აქციის ტერიტორიიდან და როგორც ითქვა, უზრუნველჰყოფდნენ მათს ტრანსპორტირებას სახლამდე. შინაგან საქმეთა მინისტრი პარლამენტის შენობის უკან პირადად ადევნებდა თვალს მომიტინგეთა განთავსებას ავტობუსებში. 
ამის შემდეგ გიორგი გახარია კახი კალაძესთან ერთად კონტრაქციის მონაწილეებთან მივიდა. ისინი „თეთრი ხმაურის“ აქციის შეწყვეტის მიუხედავად არ აპირებდნენ რუსთაველის გამზირის დატოვებას და პარლამენტის წინ მდებარე ტერიტორიის დაკავება სურდათ. 
გ. გახარია: დღეს ყველამ პატივი უნდა ვცეთ თითოეული მოქალაქის უსაფრთხოებას, მშვიდად უნდა დავიშალოთ და ხვალ აქ არავინ იდგება ამ ქუჩაზე. ხვალ იქნება ჩვეულებრივი ორშაბათი, როდესაც ხალხი წავა სამსახურში და ერთმანეთს ხელს არ შეუშლიან. ყველა სხვა საკითხებს ვსხდებით და ორშაბათს, სამშაბათს ვწყვეტთ. ჩვენ ყველამ, როგორც ცალკე აღებულმა მოქალაქემ, პატივი უნდა ვცეთ ყველა სხვა მოქალაქის უსაფრთხოებას. პოლიციას უნდა მივცეთ საშუალება, შეასრულოს თავისი ფუნქცია. ისინი დაიშლებიან, იქ მოედანი ცარიელია. იმ ხალხს ჩვენ გავიყვანთ. თქვენ იმის გარანტიას ვერ მომცემთ, რომ არ შეეხებით. აქ იყავით, პრობლემა არაა. მე არ მოვსულვარ აქ პირობებისთვის, მოვედი იმიტომ, რომ რახან იმ ხალხს დაველაპარაკე, თქვენც დაგელაპარაკოთ. აქ პრობლემა არ არის, იყავით, ამის იქით არ უნდა წახვიდეთ. მათ გასაყვანად დამჭირდება ოთხი საათი, ავტობუსებით უნდა გავიყვანო. ხვალ დილით რუსთაველის გამზირზე ვერ იქნება ვერავინ, ვერც ისინი და ვერც სხვა".
ინტერპრესნიუსის ინფორმაციით, ასევე ადგილზე იმყოფებოდნენ „ქართული მარშის“ ლიდერები, რომლებიც მორიგ აქციას დღეისთვის აანონსებდნენ და შს მინისტრის მიერ გაკეთებულ განცხადებას აკრიტიკებდნენ. მათი განცხადებით, გახარიამ დაადასტურა, რომ ის სუსტი მინისტრია და თანამდებობა უნდა დატოვოს.“
კახა კალაძე: მინდა მადლობა გადავუხადო გიორგი გახარიას. მისი მხრიდან გაკეთებული განცხადება იყო ღირსეული ნაბიჯი. ეს მეტყველებს იმაზე, რომ პირველ რიგში ჩვენ ვართ ადამიანები, კაცები და მერე პოლიტიკოსები; ჩვენ ვართ ხალხის ხელისუფლება. გვაქვს პირდაპირი კომუნიკაცია ახალგაზრდებთან, მოსახლეობასთან. რაც გაჟღერდა, იმ პრობლემებთან დაკავშირებით, როგორც ეს შს მინისტრმა თქვა, ჩვენ გვაქვს მზაობა, რომ მოგვარდეს. პირადად მე გუშინაც გავაკეთე განცხადება გუნდის სახელით, გავაკეთე განცხადება ამ კონკრეტულ პრობლემებზე და ვთქვი ჩემი მოსაზრებები. თუმცა, დიდი იმედი მაქვს, რომ ჩვენი ქვეყნის მომავალი თაობა, ყველა ერთად ვიბრძოლებთ ნარკორეალიზატორების, ნარკოტრეფიკის წინააღმდეგ. ეს არის სერიოზული პრობლემა. ყველას უნდა შთავაგონოთ, რამდენად მნიშვნელოვანია ჯანსაღი ცხოვრების წესი. შეიძლება ყველა პროფესიონალი სპორტსმენი ვერ გამოვიდეს, მაგრამ ყოველდღიურობაში ჯანსაღი წესით ცხოვრება მნიშვნელოვანია და დიდი იმედი მაქვს ჩართულობის“.
აქციაზე მისვლამდე შინაგან საქმეთა მინისტრი „იმედის კვირის“ პირდაპირ ეთერში საუბრობდა - 
-რატომ გახდა სპეცრაზმით კლუბებში შესვლა საჭირო ?
-სანამ ამ კითხვაზე გავცემდე პასუხს, მინდა რამოდენიმე სიტყვა მოგახსენოთ. პირველ რიგში, მე მინდა მივმართო ჩვენ თანამოქალაქეებს, რომლებიც დღეს, ახლა ამ წუთებში შეკრებილნი არიან რუსთაველის ქუჩაძე, პარლამენტის წინ და ხაზგასმით მინდა აღვნიშნო, რომ დღეს მთელი დღე და გუშინაც, პოლიცია აკეთებდა მაქსიმუმს, რათა დაიცვას უსაფრთხოება და  გამოხატვის უსაფრთხოება ჩვენი თანამოქალაქეების და რა თქმა უნდა, პოლიცია გააკეთებს მაქსიმუმს და ყველაფერს იმისთვის, რომ დაიცვას ეს უფლება და დაიცვა პირველ რიგში უსაფრთხოება თითოეული ჩვენი მოქალაქის.
თუ პარასკევის ღონისძიებაზე არსებობს რაიმე სახის შეკითხვები, მე პირადად მზად ვარ, სულ რამოდენიმე წუთში ვიყო აქციის ორგანიზატორებთან ერთად ამ ტერიტორიაზე, თუ საჭირო იქნება დავჯდეთ და ყველა კითხვას აბსოლუტურად ღიად და აბსოლუტურად გულწრფელად გავცეთ პასუხი, რამეთუ ჩვენ ძალიან კარგად გვესმის, თუ რამდენად მნიშვნელოვანია თითოეული ჩვენი მოქალაქის როგორც გამოხატვის უფლება, ასევე, რა თქმა უნდა, უსაფრთხოება. ამიტომ, სწორედ ამ მიზნიდან გამომდინარე მინდა მივუთითო თითოეულ მოქალაქეს, რომელიც დღეს შეკრებილი არის რუსთაველის ქუჩაზე, პარლამენტის წინ და ვთხოვო მათ, რომ მიეცით საშუალება პოლიციას, შეასრულოს თავისი უფლებამოსილება, რაც გამოიხატება თითოეული ჩვენი თანამოქალაქის უსაფრთხოების დაცვაში. ეს დღეს ამ წუთებში გახლავთ ყველაზე მნიშვნელოვანი და მე კიდევ ერთხელ ხაზგასმით მინდა აღვნიშნო, რომ იმ კითხვებზე, რომლებიც თქვენ დაგიგროვდათ, თუნდაც პარასკევის ღონისძიებაზე ან სხვა შეკითხვები დაახლოებით იგივე თემებზე, როგორიც არის ნარკოპოლიტიკა და ა.შ მე მზად ვარ, სულ რამოდენიმე წუთში ვიყო მანდ და გავცე ამ ყველა შეკითხვას პასუხი ღიად და აბსოლუტურად ტრანსპარეტულად.
- რა აუცილებლობა იყო ამ ფორმით ოპერაციის ჩატარება და კლუბებში შესვლა, მითუმეტეს, რომ თითქმის ყველა რეალიზატორი გარე პერიმეტრზე და გავრცელებული ინფორმაციით, რამდენიმე  საათით ადრეც კი იყო დაკავებული? 
-მე არ მინდა ეხლა ამ საქმის დეტალებში შევიდე პირდაპირ ეთერში, როდესაც ჩვენ ვთქვით, რომ ადგილზე უფრო სწორედ ვთვლი ამ კითხვებზე პასუხის გაცემას, რამეთუ მოგეხსენებათ, რომ ახლა რუსთაველის ქუჩაზე, პარლამენტის წინ საკმაოდ დაძაბულია ვითარება, ამიტომ დამატებითი ნიუანსებით და დეტალებით არ მინდა, რაღაც უხერხულობა შევქმნა და დამატებითი ასე ვთქვათ, გამწვავების საბაბი შევქმნა ამიტომ ვთვლი, რომ დღეს აუცილებელია, რომ პირადად გაეცეს ასეთ შეკითხვებს პასუხი, რისთვისაც მე მზად ვარ. კიდევ ერთხელ ხაზგასმით მინდა აღვნიშნო, რომ ამ წუთებში ყველაზე მნიშვნელოვანი არის თითოეული ჩვენი მოქალაქის უსაფრთხოება. ამიტომ, ხაზგასმით კიდევ ერთხელ მოგიწოდებთ, რომ მიეცით პოლიციას შესაძლებლობა, შეასრულოს თავისი უფლებამოსილებები, რამეთუ  დაიცვას თქვენი უსაფრთხოება, თითოეული ჩვენი მოქალაქის უსაფრთხოება, რამეთუ პოლიციისთვის ერთი მხარეც ასევე წარმომადგენლები მეორე მხარისაც არიან ჩვენი თანამოქალაქეები. ამიტომ ყველაზე მნიშვნელოვანი გახლავთ ის, რომ დღეს დავიცვათ ამ წუთებში სიმშვიდე და დავჯდეთ და წყნარად, მშვიდად, დღეს იქნება ეს თუ ხვალ, ყველა შეკითხვას, რომელიც გააჩნია ჩვენ მოქალაქეებს, გავცეთ პასუხი, რისთვისაც რა თქმა უნდა მე პირადად და ჩვენ მზად ვართ. გაჩნდა შეკითხვები კონტექსტურად, პარასკევის ღონისძიებასთან დაკავშირებით? ყველა ამ შეკითხვას გავცემთ პასუხს და დარწმუნებული ვარ, რომ ეს დიალოგი შედგება უახლოეს პერიოდში, რომელიც შემოიტანს სიმართლეს და ცხადი გახდება როგორც ჩვენი მიზნები, ასევე ჩვენი მოქალაქეების ის სულისკვეთება, რომელიც გამოიხატება დღეს პარლამენტის წინ. 
- თქვენ აქციის მონაწილეებს მიმართეთ, მაგრამ რა გინდათ უთხრათ დამატებით ჩვენ ტელემაყურებელს, ადამიანებს, რომლებიც ამ წუთებში გიყურებენ თქვენ? 
-მე ჩვენს ტელემაყურებელს მინდა ვუთხრა შემდეგი, რომ გუშინაც, ისევე როგორც დღეს, პოლიცია ზრუნავს თავის მოქალაქეებზე, პოლიცია გააკეთებს მაქსიმუმს იმისთვის, რომ თავიდან ავიცილოთ დაპირისპირება ჩვენს მოქალაქეებს შორის, განსაკუთრებით ახლა, როდესაც ასეთი დაძაბულია მდგომარეობა, თუმცა კიდევ ერთხელ ხაზგასმით აღვნიშნავ, რომ ჩვენ სიტუაციას ვაკონტროლებთ და იმ შემთხვევაში, თუ ან ერთი ან მეორე მხრიდან არის გარკვეული შეკითხვები, მზად ვართ, ადგილზე ვუპასუხოთ ამ შეკითხვებს. ჩვენს ტელემაყურებლებს მინდა მოვახსენო და მინდა ვუთხრა, რომ მიუხედავად იმ დაძაბული ეფექტისა, რომელიც ეკრანზე ჩანს, ადგილზე პოლიცია სრულად აკონტროლებს სიტუაციას და ჩვენ იმედი გვაქვს, რომ ჩვენს თანამოქალაქეებთან, რომელთაც გაუჩნდათ გარკვეული შეკითხვები, ადგილზე ჩვენ გავცემთ ყველა შეკითხვას პასუხს და კიდევ უფრო დავამშვიდებთ ამ მდგომარეობას და კიდევ ერთად ვიპოვით გამოსავალს ამ კრიზისული სიტუაციიდან.“

ნიკა გვარამია: ის ადამიანები, ვინც ახლა ჩვენ ვიხილეთ - ბექა წიქარიშვილი, იგივე ბაია პატარაია, მე ვფიქრობ, რომ ძალიან მძიმე შეცდომები დაუშვეს, მძიმე შეცდომები გაახმოვანეს, ჩემი აზრით და მათი სოციალური აქტივიზმი, მაინც და მაინც დიდ მომავალს ვერ ვუწინასწარმეტყველებდი პირადად მე. ძალიან მარტივი რამე მოხდა დღეს სინამდვილეში. ხელისუფლებამ გამოიყვანა თავისი რაზმი, მარბიელი რაზმი, გადაიტანა აქცენტი საკუთარი თავიდან მარბიელ რაზმზე. რეალურად დააშინა იქ მდგომი აქტივისტები, შეეშინდათ თუ არა ეს მეორე საკითხია, მაგრამ დააშინა. იქ იდგნენ სუს-ის ღია აგენტები, მელორ ვაჩნაძე მაგალითად, ტრისტან წითელაშვილი, სანდრო ბრეგაძე და ა.შ და თვითონ ხელისუფლება თვითონ უცებ მოგვევლინა არბიტრის და გამშველებლის როლში, ანუ მთელი ეს აქცენტი გადაიტანა საკუთარი თავიდან აი ამ მარბიელ რაზმზე და გახარიაც ზუსტად ამიტომ შევიდა იქ სადღაც მოლაპარაკებებზე. ჩვენ ვიცით, შიგნით რაც ხდებოდა, იქ საუბარი იყო მათ შორის დარბევაზე, მათ დარბევაზეც. მე ვფიქრობ, რომ იმ ხალხს, ვინც ამ აქციის მხრიდან იყო მოლაპარაკებებზე, უბრალოდ შეეშინდათ, იმიტომ რომ შეუძლებელ სისულელეზე დათანხმდნენ. იმაზე დათანხმდნენ, რაზეც პრინციპული ადამიანი -ზვიად რატიანი არ დათანხმდა. მათ შეჭამენ რუტინით. ვერაფერს ისინი ვერ მიაღწევენ. ჯერ ერთი დათანხმდნენ ნარკოლეგალიზაციაზე. რა შუაშია, ეს ხალხი იქ ნარკოტიკების ლეგალიზაციისთვის იდგა ან ჩვენ ნარკოტიკების ლეგალიზაციის გამო ვუჭერდით მხარს? ამ აქციას ისინიც უჭერდნენ მხარს, ვისაც არ უნდა ნარკოტიკების ლეგალიზაცია. აქ მხარდაჭერა იყო იმისი, რომ უკანონოდ მოხდა მათი დარბევა. აბსოლუტურად წარმოუდგენელი რამ გააკეთეს დღეს აქციის ხელმძღვანელებმა ჩემი აზრით. სამარცხვინო, მე ასე ვიტყოდი და თქვენ თუ დააკვირდით, როგორც კი აქციამ ბექა წიქარიშვილს უარი უთხრა, რომ არ გვინდა, ბოდიში მოიხადოს და საერთოდ გადადგეს გახარიამო, ეგრევე შემოუტია კონტრაქციამ, იმიტომ რომ ეს იყო ჩვეულებრიივ დაგეგმილი "ჩანგალი" ე.წ და ამ "ჩანგალში" მოაქციეს ეს აქცია. 
რატომ მოხდა ეს? იმიტომ რომ ასევე აქციის რაღაცა წამყვანების, არ ვიცი, ბექა წიქარიშვილისა და ბაია პატარაიას გადასაწყვეტი რატო  იყო ეს საკითხი, მაგრამ მათი მეცადინეობით არ დაუშვეს პოლიტიკოსები ამ აქციაზე, ყველა ჯურის და დენომინაციის პოლიტიკოსი და ამიტომაც გამოცდილება არ ეყოთ და ისინი უბრალოდ დაამარცხეს დღეს. რუტინით შეჭამენ 1 კვირის განმავლობაში. რამდენიმეს დაიჭერენ ლიდერებს, რამდენიმეს გაურიგდებიან და აღარ იარსებებს ეს მოძრაობა. ძალიან დიდია ამის ალბათობა. მე არ მინდა, რომ ასე იყოს, მაგრამ ძალიან დიდია ამის ალბათობა. კიდევ ერთხელ ვამბობ, რატომ? იმიტომ რომ სრულიად აბსურდული გადაწყვეტილება მიიღეს, რომ პოლიტიკურ პროცესში, რომელიც მიმდინარეობდა, არ ჩაერთოთ პოლიტიკოსები ან შერჩევით ჩაერთოთ პოლიტიკოსები. ამიტომ მივიღეთ ის, რაც მივიღეთ. სამწუხაროდ, ეს აქცია დღეს დამარცხდა.
ეკა კვესიტაძე: ჩემი ღრმა რწმენით და ვფიქრობ, რომ ამაში ბევრი ადამიანი დამეთანხმება, ეს ემსახურებოდა რამდენიმე მიზანს და ეს იყო ივანიშვილის მიერ გასროლილი ტყვია, რომელსაც 3 კურდღელი უნდა მოეკლა. ერთი, ჩემი ღრმა რწმენით იყო ის, რომ ამ ბოლო პერიოდში ვრცელდებოდა ხმა, რომ "ბასიანი" არის ბერა ივანიშვილის და ამ ხმებმა შეაწუხა ბერა ივანიშვილი მაშინ, როდესაც ამ გაურკვეველი ნივთიერებებით გარდაცვლილი ადამიანების სიკვდილი დაუკავშირდა თითქოს "ბასიანში" გაყიდულ ნარკოტიკს და ამიტომ მან დაწერა სტატუსი, რომელიც კარგად უნდა გვახსოვდეს, დაწერა რამდენიმე დღის წინ, რომ კლუბი "ბასიანი" ჩემი არასდროს ყოფილა და არც რამე კავშირი მაქვს მის მფლობელებთანო, პირადად მე და მთელს ჩემს ოჯახს დიდი სურვილი გვაქვს, ამ კლუბში მომხდარი მკვლელობების გამოძიებისა და დამნაშავეების სასტიკად დასჯისო. ეს იყო გარკვეული მითითება, რომელიც მიიღო სამართალდამცავმა ორგანოებმა და ეს ყველაფერი მოხდა იმისთვის, რომ გაეფანტათ ჭორი თუ აზრი, რომ ბერა ივანიშვილი არის კავშირში ამ კლუბთან. ეს ერთი, მეორე ის, რომ მაშინ, როდესაც ბერა ივანიშვილის სიტყვა კანონია სამართალდამცველებისთვის, ჩვენ ერთი წლის წინ ვნახეთმ, როდესაც "ბირჟა მაფიის" წევრები დაიჭირეს 1 წლის წინ, მათ ემუქრებოდათ 8-დან 20 წლამდე თავისუფლების აღკვეთა. ბერამ თქვა, რომ მე ვარ თქვენთან ბიჭებო და ორ დღეში ეს ბიჭები გამოუშვეს წინასწარი პატიმრობიდან. ამის შემდეგ ამ ბირჟა მაფიიდან დაიწყო სწორედ კახი კალაძის მიერ ამ ელექტორატზე მუშაობა. მან მაშინ უფლისწულის გაკვალულ გზაზე იარა.
გვარამია: მე დარწმუნებული ვარ, ამ ხალხისგან "თეთრი ხმაურია" თუ რაც არის ეს მოძრაობები, მათმა ძალიან დიდიმა ნაწილმა კახი კალაძის კამპანიაში მონაწილეობა მიიღო, მე დარწმუნებული ვარ სრულიად. 
ეკა კვესიტაძე: მათ გულის მოგებას ცდილობდა კახი კალაძე. მან თვითონ თქვა გუშინ, რომ ჩემი დიდი პატივისცემა აქვსო ამ ხალხსო. ხომ ფაქტია, რომ მან თქვა ეს თვითონ, ამიტომ კალაძეს ეს ხალხი სჭირდება, ეს მისი მომხრეა, ეს მისი პოლიტიკური კაპიტალია მომავლისთვის და მან რაღაცა შეუწყო ხელი, რომ ღამის ეკონომიკა უნდა გავავითაროთ და ა.შ
ნიკა გვარამია: შენ ამბობ, რომ კალაძე ამით დასაჯეს. 
ეკა კვესიტაძე: რასაკვირველია, ამით დასაჯეს, მე ასე ვფიქრობ და გუშინ ვნახეთ დასჯილი კალაძე ჩვენ.
ნიკა გვარამია: ჩემთვის ყველაზე მნიშვნელოვანი მაინც სხვა რამეა. ეს გასაგებია, თანმდევი პროცესებია, მე უფრო გენერალურ სურათს ვხედავ. ივანიშვილი დაბრუნდა იმისათვის, რომ გვითხრას, ის ამყარებს დიქტატურას, მის ერთპიროვნულ მმართველობას და პირველივე შესაძლებლობა გამოიყენა იმისთვის, რომ ეს ეჩვენებინა. ეს ბერა ივანიშვილის წინმსწრები პოსტი იყო და პირველივე შესაძლებლობა, რომ ეჩვენებინა საკუთარი ძალის დემონსტრირება მოეხდინა და მათ შორის ხალხის ერთგვარი მხარდაჭერაც ჰქონოდა ამას და ეს არის თემა, რომელიც კონტრავერსიულია და ბევრი ამას ვხედავთ, რომ მხარს უჭერს მათ შორის ამ აქციის არც თუ ისე გონივრულად წარმართვის გამო ძალიან სერიოზულად წააგეს მათ საინფორმაციო ომი. კიდევ ერთხელ ვამბობ, ზუსტადაც იმიტომ, რომ პოლიტიკოსები არ მოიზიდეს და პოლიტიკური კაპიტალი ვერ დააგროვეს. ეს აქცია, ღამის კოშმარი, რომელიც კლუბებს მოუწყვეს, არის პირველი ნაბიჯი, რომელიც ივანიშვილმა გადადგა ქვეყნის შესაშინებლად და ხმამაღალი განცხადებისთვის, რომ ის არის მზად, წავიდეს ყველანაირ ხერხზე და ზომაზე, ყველანაირ ვითარებაში და ის არის მზად, დაამყაროს დიქტატურა და ეს მესიჯები იკითხებოდა მის გამოსვლაში, ეს მესიჯები უპირველესად მიემართებოდა მედიას და მე სრულიად დარწმუნებული ვარ, რომ ჩვენ ვიქნებით შემდეგი, ოღონდ არავის არ ეგონოს, რომ აქ ბექა წიქარიშვილი და ბაია პატარაია მიიღებენ მონაწილეობას მოლაპარაკებებში და ჩვენ იმ რუტინაში ჩავყვებით ხელისუფლებას. არაფერს არ დავთმობთ, თავისთავად ცხადია. ჩვენ ბევრად უფრო გამოცდილები ვართ ამ გზაზე და ბევრად უფრო ხისტები. არ გამოვა, მეგობრებო, ეს ამბავი. როდესაც პოლიტიკურ პროცესში შედიხარ და ელაპარაკები მაღალი რანგის პოლიტიკოსებს, აუცილებლად დამარცხდები, როდესაც შენს უკანაც არ დგანან მაღალი რანგის პოლიტიკოსები. აქ იყო თვითინიციატივა რაღაცა ჯგუფის ადამიანების, რომლებმაც გამოაცხადეს საკუთარი თავი ერთადერთ და განუმეორებელ ლიდერებად და პოლიტიკური პროცესი წარმართეს ისე, რომ ამის ანა-ბანის აზრზე არ იყვნენ. შესაბამისად, დაამარცხეს 1 საათში ზუსტად.
კვესიტაძე: მე მინდა ვთქვა, რომ დღევანდელი ღამე 1:0-ით დამთავრდა ხელისუფლების გამარჯვებით.
გვარამია: ცოტა მეტით. დღეიდან ბექა წიქარიშვილს ჩემი აზრით სოციალური კაპიტალი აღარ ექნება, იმიტომ რომ ძალიან ბევრი კითხვის ნიშანი გააჩინა ამ ყველაფერმა. ეს ადამიანები არ იყვნენ ამისთვის მზად და ებრაული წყევლა დაემართათ, არც შენი იცოდე და არც სხვას დაუჯეროო, არც სხვა მიუშვეს და ვერც თვითონ ვერ გააკეთეს. არ გამოვრიცხავ, რომ ამ აქციის მერე გარიგების ერთ-ერთი საგანი ისიც იყოს, რომ ის ხალხი წინასწარი პატიმრობიდან გამოუშვან, ამასაც არ გამოვრციხავ.
კვესიტაძე: მე ვფიქრობ, რომ პირველი შეცდომა მაშინ დაუშვეს, როცა გახარიასთან მოლაპარაკებაზე შევიდნენ კამერების გარეშე. ეს იყო აქ პირველი შეცდომა დაშვებული და ის მაინც გაგვეხსენებინა, აგერ სომხეთში რა ამბებიც ხდებოდა, პაშინიანი არცერთხელ არ დათანხმდა პირდაპირი ეთერის გარეშე მოლაპარაკებებს. ეს რომ პირდაპირ ეთერში ყოფილიყო, მათ გაცილებით მეტი გამბედაობა ექნებოდათ და არ მისცემდნენ თავს უფლებას, ასე მარტივად წასულიყვნენ კომპრომისზე.
გვარამია: ჩვენ არ  ვიცით, ეს შეცდომა იყო თუ დანაშაული. დანაშაული არა სისხლის სამართლებრივი, არამედ სხვა ძალიან ბევრი კითხვებია ჩემთვის. შეცდომა იყო ეს თუ მიზანმიმართული...  იქიდან რომ წიქარიშვილი გამოვიდა,ის გაცილებით ნაკლებზეც იყო თანახმა, უბრალოდ პროტესტი მიიღო გარეთ. 
კვესიტაძე: ამის შემდეგ გახარიამ გადაწყვიტა, რომ წიქარიშვილი არ იყო ავტორიტეტი იმ ხალხისთვის, გახარიამ გადაწყვიტა, რომ თითონ გამოსულიყო.

სააკაშვილი: აქ სულ სხვა რაღაცაზე უნდა იყოს ლაპარაკი. თქვენ ლაპარაკობთ შინაგან საქმეთა მინისტრი, პრემიერ მინისტრი... საქართველოს არ ჰყავს შინაგან საქმეთა მინისტრი, პრემიერ მინისტრი და მთავრობა. ქვეყანა არ შეიძლება, იმართებოდეს ერთი ოჯახის კაპრიზებით. ერთ დღეს ბერას და ვიღაცას მოუნდება და ვიღაც დამკრიშავები უმაღლეს დონეზე უშვებენ მომაკვდინებელი ნარკოტიკების გაყიდვას და ეს არის ფაქტი და ამას ეწირება სრულიად უდანაშაულო ახალგაზრდები. მეორე დღეს ხალხმრავალი კლუბების დარბევის ბრძანებას იძლევიან. პარასკევს საღამოს, როცა არის გასართობად ადამიანია, როცა ჩვეულებრივად შეიძლება გადაკეტო ბარიგების მისამართი, ყველაზე ცნობილია, რომ ჩვეულებრივად შეიძლება თუ ნარკოტიკების ჩაკეტვა გინდა, ჩაკეტო ისინი ან საზღვარზე და არაფერ შუაში არ არის ჯგუფი და ათასობით ადამიანი პარასკევს საღამოს და მესამე დღეს, იგივე ხალხი, ვინც დაარბია კლუბები, მესამე დღეს იძლევიან ნარკოტიკების ლეგალიზაციის დაპირებას. ეს ყველაფერი ხდება იმის ფონზე, რაც ივანიშვილის ქონებამ მოიმატა 2 მილიარდი ლარით ბოლო წლების განმავლობაში, იმის ფონზე, რომ მასობრივი დაცლა მიდის მოსახლოების, იმის ფონზე, რომ ყველანაირ პერსპექტივას კლავენ საქართველოს ახალგარდობას, უსპობენ სამუშაო ადგილებს, ქვეყანაში შემოდის ახალი საპენსიო რეფორმა, რომლითაც შემოდის საპენსიო გადასახადი, რომლითაც ახალგაზრდებს ერთმევათ პერსპექტივაც კი დასაქმების. მრავალ ათას ადამიანს აქვს სტატუსი შეჩერებული, სწვალის გადასახადის გადაუხდელობის გამო. 600 ათასი ადამიანიდან, რომელიც შარშან მიმართა ლომბარდს, 400-დან ნახევარზე მეტი არის ახალგაზრდა 30-წლამდე ახალგაზდა ჩემი მონაცემებით, ასობით ათასი ახალგაზრდა ტოვებს ქვეყანას. 
გვარამია: რატომ არ იყო პროაქტიური თქვენი პარტია მათ შორის, რატომ არ მიიღო მონაწილეობა ამ აქციაში და რატომ შემოიფარგლა მხოლოდ თქვენი განცხადებით მხარდაჭერისა ამ აქციასთან დაკავშირებით? 
სააკაშვილი: პრობლემა არის მასობრივ უმუშევრობაში, პრობლემა არის დაუსაქმებლობაში, მასობრივი ძარცვის საქართველოსი და პერსპექტივის მოსპობის და ამ პრობლემების ფონზე,თუ ეს პრობლემა არ წყდება, მაშინ გამოდიან და იძახიან... ბერამ დაწერაა ახალი კლიპი. სადაც ქვეყანა იმართება ავადმყოფური კლიპებით, სად არის პოლიტიკა, სად არის ხელისუფლება. 
გვარამია: პრობლემა არ არის წინაპირობებში, მათ შორის "ცხრა წლის წინა პირობებში", სადაც იყო საკმაოდ მძიმე ნარკოპოლიტიკა იყო, დარბევებთან დაკავშირებითაც ვიცით, რომ პრობლემები იყო ძალიან ბევრი მათ შორის და ამასთან დაკავშირებით თქვენც გისაუბრიათ. ეს ხომ არ იყო ერთ-ერთი წინაპირობა იმისი, რომ ნაციონალური მოძრაობა დღეს ვერ მივიდა ამ მიტინგზე? 
სააკაშვილი: მიუხედავად იმისა, რომ იყო შეცდომები ნარკოპოლიტიკაში და რა თქმა უნდა დრო იცვლება და იცვლება მიდგომები, მათ შორის მთელს მსოფლიოში. თქვენ ნუ ადარებთ 2003 წლისა და 2018 წლის საქართველოს, ეს არის ორი სხვადასხვა რეალობა, განვითარების სხვადასხვა დონე და გამოსწორების სხვადასხვა დონე. ამიტომ რა თქმა უნდა შეცდომები იყო დაშვებული. იმ შეცდომების ფონზე, არავის არ მოუვიდოდა აზრად კლუბში შევარდნა და დარბევა. ღამის კლუბის დარბევა. 
გვარამია: თუმცა რევოლუციის გარიჟრაჟზე ოქრუაშვილისა და ბორდელის ისტორიაც გვახსოვს. 
სააკაშილი: ეხლა ისინი ცდილობენ, რომ გახარიამ რა თქვა, კვირიკაშვილმა რა თქვა, ბერას მორიგი კლიპი... უკაცრავად, აქ არის მხოლოდ ერთი პრობლემა, საქართველოს ივანიშვილმა გადაუკეთა სასუნთქი წყაროები, ყველა იხრჩობა და იგუდება, მათ შორის პირველ რიგში ახალგაზრდობა.
ლაშა ბუღაძე: ივანიშვილი რომ დღეს ჩვენ გვყავს, მე ვფიქრობ, რომ ეს დიდწილად თქვენი დამსახურებაც არის. თქვენი მმართველობის პერიოდში სრულიად მარგინალიზებული იყო ოპოზიციური ძალები, იმიტომ რომ საერთოდ აღარ იყო ცოცხალი პოლიტიკური პროცესი და და მივიღეთ ის, რაც მივიღეთ და თუ გრძნობთ პასუხისმგებლობას? თქვენ დროს გაკეთებულ საქმეებსაც ვაფასებ, არ ვარ ასეთი ჩაციებული, მითუმეტეს მე ძალიან აქტიურად ვიყავი ჩართული ვარდების რევოლუციაში. თქვენ რა გააკეთეთ იმისათვის, თქვენი პრეზიდენტობის დროს, რომ ივანიშვილი არ ყოფილიყო? 
სააკაშვილი: რა თქმა უნდა ივანიშვილის მოსვლა ასევე არის ჩემი პირადი შეცდომების შედეგი. მისი წამოსკუპება საქართველოზე არის ჩემი პირადი შეცდომების შედეგი. მე თითონ ჩამოვალ და მე თითონ ვაპირებ ამ შეცდომების გამოსწორებას. მეორე, მინდა გითხრათ შემდეგი, რომ რა თქმა უნდა იყო შეცდომები, რა თქმა უნდა არასოდეს არ დაგვირბევია ღამის კლუბები,  მაგრამ 9 წლის განმავლობაში საქართველოს ჰქონდა პოლიტიკური ბალანსი, უფრო მეტი ბრუნდებოდა, ვიდრე მიდიოდა, რის გამოც ახალგაზრდობამ შეწყვიტა გასვლა, რადგან მათ შევუქმენით სამუშაო ადგილი. ჩვენი სახელმწიფო აპარატის 80% იყო 30 წლამდე ახალგაზრდა, ამისთვის გვაკრიტიკებდნენ. იმის გამო, რომ ჩვენ შევქმენით წარმოუდგენელი სასწავლო პროგრამები, ყველა საუკეთესო ქართველი, ვინც 50 საუკეთესო უნივერსიტეტში იყო მიღებული, იყო სრულ სახელმწიფო დაფინანსებაზე, ჩვენ შევქმენით ამერიკული მასწავლებლების პროგრამები, ყველა ქართველ ახალგაზრდას შეეძლო ესწავლა ინგლისური და  ის, რომ დღეს ქართველებმა თითქმის ყველამ იციან ინგლისური, ეს არის იმ პროგრამის დამსახურება, რომელიც მოკეტა ივანიშვილმა. ამ ყველაფრის ფონზე იყო გადახრები, მაგრამ ყველა სწავლობს თავის შეცდომებზე, მაგრამ დღეს ქართულ სახელწმიფოს ანგრევენ და შედარებაც კი იმისა, რაც დღეს ხდება და რაც იყო, საქართველო იყო სახელმწიფო... 
სომხეთის სიტუაცია იყო ძალიან მნიშვნელოვანია, რადგანაც სომხეთში ოლიგარქმა, რომელიც შეეცადა, ყველა ეყიდა, საბოლოო ჯამში სწორედ ახალგაზრდობამ ააყირავა მშვიდობიანი აქციებით. ჩვენ მოვახერხებთ ამ ყველაფრიდან გამოსვლას იმით, რომ 5 ათასი კი არ იქნება, იქნება 500 ათასი თუ საჭიროა, საქართველო იქნება მშვიდობიანი, მაგრამ ძაან დამაჯერებლად, ყოველგვარი პროვოკაციების გარეშე, ყოველგვარი ძალადობის გარეშე დემოკრატიული მეთოდებით მოაშორებს ამ ურჩხულს საქართველოს, დაამთავრებს ამ სიმახინჯეს, მათ შორის ახალგაზრდობას გაუხსნის პერსპექტივას და როცა ახალგაზრდობა ექნება პერსპექტივა, ბევრად ნაკლები საშუალება იქნება ნარკოტიკებისთვის. ნარკოტიკები და ახალგაზრდების სიკვდილი ასევე არის შედეგი სოციალური მოუვალობის  და  უპერსპექტივობის, საჭიროა ახალგაზრდობის დაცვა არა ძალადობით და რეპრესიებით. ჩვენ უნდა გადავკეტოთ ნარკოტიკების შემოსვლის გზები, რომელსაც მაღალჩინოსნები აწვდიან და ჩვენ უნდა გავუხსნათ ახალგაზრდებს პერსპექტივა. მე არ ვაპირებ თავზე ნაცრის დაყრას, მე მქონდა შეცდომები, ეს შეცდომები არის ჩემი გამოსასწორებელი, ბევრი რაღაც სრულიად სხვანაირად არის გასაკეთებელი, დღევანდელი გამოწვევები არის სხვა, მაგრამ საქართველო გახდება ისევ წარმატებული ქვეყაანა. ამ გაბანძებიდან, ამ უბედურებიდან, ამ დამცირებიდან, ეს გაგვახსენდება როგროც კოშმარული სიზმარი. რა თქმა უნდა, ამაში ვგრძნობ ჩემს პასუხისმგებლობას და  მე საკუთარი ხელით გამოვასწორებ იმას, რაც სამწუხაროდ ჩემი შეცდომა იყო. 
გვარამია: გისურვებთ, მალე გამოასწოროთ დაშვებული შეცდომები საკუთარი ხელით. საინტერესო იყო სააკაშვილის მოსაზრება.  საჯაროდ თქვა, რომ ივანიშვილის აქ ყოფნა არის მისი დამსახურება. ეს მნიშვნელოვანი და გააზრებული აღიარებაა მისი მხრიდან.“
სააკაშვილის შემდეგ გუშინდელი მოვლენები ბოკერიამ შეაფასა - 
გიგა ბოკერია: მე ტერმინ "გამარჯვებას " არ ვიხმარდი, რადგან რომც დაუმსახურებლად იოლად გამოძვრნენ მათვე შექმნილი კრიზისიდან, ეს არ არის გამარჯვება. მე არ ვიტყოდი, რომ ზუსტად ვიცი, დაგეგმილი იყო თუ არა, კონკრეტულად ეს ჯგუფები არიან მოკავშირეები ხელისუფლებების, ეს გარემოებები შექმნა ხელისუფლებამ. მე ვიძახი იმაზე, რაც ზედაპირზეა და რაზეც არ გვჭირდება ლოგიკური დასკვნები, რაც ნამდვილად ვიცით და რაც ჩემს პოლიტიკურ მიკერძოებას არ შეიძლება დაბრალდეს, ამიტომ, რა თქმა უნდა ეს მათი პასუხისმგებლობაა და ის, რომ  დღეს რიგითი პოლიციელები ნორმალურად იქცეოდნენ, მაგრამ ამ ძალადობის ფონზე არ იქნა მიღებული სხვა ზომები, რომ ხალხი განერიდებიდათ და ასეთ თავხედობას და დანაშაულს რომ სჩადიან და ეს ხალხი არ დაისჯება, ესეც ნაწილია ამ ხელისუფლების ქმდეების.
გვარამია: ძალიან მიჭირს იმის დაჯერება, რომ პოლიციელებს გაუჭირდათ მათი შეკავება თუნდაც დამატებითი მეთოდების გარეშე.
გიგა ბოკერია: პოლიტიკური ნება როცა არ არის ხელმძღვანელობისგან, ამას რიგით პოლიციელებს ნუ დავაბრალებთ და ეს ნება არ არსებობს და მინისტრი "დიდსულოვანი" ჟესტით თურმე მეორე აქციაზეც მისულა. საგანგაშო იყო პრემიერის და მინისტრის გამოსვლა, ერთ სიბრტყეში განიხილავნენ ერთ მხარესაც, მეორესაც...
როგორც გითხარით, სიტყვა „გამარჯვებას“ არ ვიხმარდი. რა გამარჯვებაზეა ლაპარაკი, როცა ქვეყანაში ასეთი ვითარება გვაქვს. მე არ მინდა იმ ახალგაზრდების ან მათი ნაწილის ამა თუ იმ ქმედების მწვავე შეფასება, რადგან ახალგაზრდებს სხვადასხვანაირი აქცია შეიძლება ქონდეთ, ბუნებრივია, ჩვენი პრობლემა არის ხელისუფლება, რომელმაც გვაჩვენა, რომ იაფფასიანი და უკანონო ძალადობრივი აქცია ჩაატარეს იმიტომ, რომ შეწუხდნენ იმ საზოგადოებრივი აზრით, რომ ეს ტრაგიკული სიკვდილი ახალგაზრდების ბრალდებოდა ხელისუფლებას, მათ მფარველობას ამა თუ იმ ბიზნესის, არ აქვს მნიშვნელობა სამართლიანად თუ უსამართლოდ, ეს ცალკე საკითხია და ამაზე გასცეს პასუხი ძალადობრივი აქციით, ავტომატებით შევარდნენ ღამის კლუბებში, თითქოს რაღაც იყო მექსიკური ნარკოკარტელები იყვნენ
ეკა კვესიტაძე: რომ ბერა ივანიშვილი არ მფარველობდა... იყო თუ არა ეს პოლიტიკური დაპირისპირებაც კალაძესთან?
გიგა ბოკერია: არ მინდა ეხლა ოჯახის წევრებზე საუბარი, მაგრამ ფაქტია, რომ ესეთი ფაქტი გამოვიდა, იყო ახალგაზრდების ტრაგიკული სიკვდილი, რეალური პრობლემისგან, რომელიც ჩვენს თვალწინ დგას, ვგულისხმობ საშიში ნარკოტიკების გავრცელებას და ამაზე ირიაგირეს არა საქმით, როგორც ეს ივანიშვილის გუნდს სჩვევია, არამედ ამ იაფფასიანი არაზუსტი, მავნებლური აქციით, მერე გარეთ სიტყვის თავისუფლება შეზღუდეს ამ ხალხის რუსთველის პროსპექტზე ყოველგვარი საფუძვლის გარეშე, ეს ხალხი არანაირ საფრთხეს არ წარმოადგენდა არანაირ ეტაპზე, არ აქვს მნიშვნელობა ვეთანხმებით თუ არა იქ გამოთქმულ ყველა მოსაზრებას ნარკოპოლიტიკასთან დაკავშირებით ან სხვა მოსაზრებებზე, ანუ ჩაგვიტარეს ეს მაგალითი „ქართული ოცნების“ სტილში და მერე კიდევ ერთხელ გვაჩვენეს, რომ ის, რომ ეს  ძალები გარედან მართული ერთის მხრივ....  და მათ მიერ წახალისებული როგორ ბოგინობენ ჩვენს ქვეყანაში და უქმნიან ქვეყანაში თავისუფლებას საფრთხეს. 
გვარამია: მიხეილ სააკაშვილსაც დავუსვი ეს შეკითხვა და თქვენც უნდა დაგისვათ. წარსული მმართველობის პერიოდის კომპლექსმა ხომ არ შეგაწუხათ და იმიტომ ხომ არ დატოვეთ ეს აქცია თქვენი ყურადღების მიღმა? რატომ არ მიხვედით აქციაზე და რატომ არ დაუჭირეთ მხარი? აქციაზე რატომ არ წახვედით და გამოხვედით სიტყვით?
გიგა ბოკერია: შესაძლოა სწორი იყოს ეს კრიტიკა, ლეგიტიმური კომპლექსია, პრობლემური მემკვიდრეობა გვაქვს ამ მიმართულებით, მე ამას არ ვუწოდებ ნაცრის თავზე დაყრას სააკაშვილისგან განსხვავებით, ეს  ნორმალურია,  რაშიც სერიოზული ჩავარდნა გვქონდა, მაგრამ ვისაც ინიციატივა აქვთ ახალგაზრდებს და ვისაც იქ ლეგიტიმურად მიჰყავდა, ლიდერის პოზიციაში იყო, მათ ნება-სურვილს პატივი უნდა ვცეთ. ისიც არ არის კარგი, რომ პოლიტიკოსი თავს ახვევდეს და ისედაც არსებობს გამჯდარი კლიშეები... პოლიტიკოსები ყველაფერ იყენებენ, ჩემი კოლეგის, ბ-ნი რომან გოცირიძის მიმართ მოპყრობა ზოგიერთი იქ მყოფი ახალგაზრდის ძალიან არაკორექტული, არაზუსტი და უგუნურიც იყო.
გვარამია: არ გეჩვენებათ, რომ შს მინისტრთან მოლაპარაკებებში უმწიფარი ადამიანების შესვლა პოლიტიკური ბექგრაუნდის გარეშე და ძლიერი პოლიტიკოსების უკან დგომის გარეშე სწორედ ამის გამო დამთავრდა ესეთი ფიასკოთი, როგორითაც დამთავრდა,  თქვენ, რომ ყოფილიყავით და სხვები იქ, ეს ხომ ესე არ მოხდებოდა?
ბოკერია: მე მიმაჩნია გულწრფელ კეთილგანწყობილ ინფანტილიზმად, როგორი საფუძველი არ უნდა ჰქოდეთ ახალგაზრდა ადამიანებს, რომ ჰქონდეთ სკეპტიციზმი პოლიტიკოსების მიმართ, შეიძლება ვიღაც პოლიტიკოსი მოგვწონდეს, ვიღაც - არა, მაგრამ ზოგადად ეს დამოკიდებულება მცდარია და მე მათ ადგილას ასე არ მოვიქცეოდი, მაგრამ მე არ ვარ მათ ადგილას. ახლა ჩვენი ამოცანა, როგორც ლეგიტიმური პროდასავლური ოპოზიციის, ყველა ჯგუფის, არ აქვს მნიშვნელობა დღვანდელი აქცია როგორ დამთავრდა, ის უკვე დამთავრდა, ჩვენ ყველა ის ინსტრუმენტი უნდა გამოვიყენოთ, რათა ამ ხალხს პასუხი მოვთხოვოთ, იქნება ეს საჯარო ინსტიტუციის, შემდეგ არჩევნები და რაც მთავარია ბ-ნ გახარიას თუ გონია, რომ იქ რადგან ისაუბრა და წამოვიდა და ბოდიში მოიხადა, ბოდიში მოითხოვა საზოგადოებისგან არ ვიცი რისთვის, ასე დამთავრდება საჯარო დისკუსია, ეს ასე  არ მოხდება.
მათი ექსკლუზივია, რომ თქვან, რომ ჩემს აქციაზე არ მინდა პოლიტიკოსი, რაც მცდარია...მაგრამ მარტო მათი საქმე არ არის იმის შეფასება, როგორ საფრთხეს უქმნის ივანიშვილის გუნდი ჩვენს ქვეყანას. რაც მოხდა, ეს არ არის მარტო იმათი საქმე, ვისაც ისინი შეეხნენ, ეს არის ყველას, ჩვენი საქმე და მომავლის საქმეა, ამიტომ ჩვენ ვაპირებთ და იმედი მაქვს, სხვებსაც იგივე პოზიცია ექნებათ, ამ ვითარებიდან პოლიტიკური ფასის გარეშე არ გამოვიყვანოთ ხელისუფლება, რადგან შემაკავებელი ეფექტი უნდა ჰქონდეს ამას და ბოლომდე ყველა ლეგიტიმური მეთოდით შევაწუხოთ და გამოვავლინოთ ის ფარისევლობა,რაც დღეს ვიხილეთ მინისტრ გახარიასგან,  მითუმეტეს იმ სახიფათო გზავნილის შემდედგ, როცა მოძალადე პროპუტინული ჯგუფები, რომლებსაც თვითონ ახალისებდნენ, ერთ სიბრტყეში შეაფასეს, რომ „ორივე მხარეს ჩვენ მოვუწოდებთ“... ეს მძიმე საფრთხის კიდევ უფრო დამძიმებაა ჩვენი ქვეყნისთვის, რაც დღეს ვიხილეთ ამ ხელისუფლებისგან.
ზოგადად მსოფლიოში არსებობს, ახლა კი არა, ყოველთვის იყო, რომ პოლიტიკოსები ცუდი ხალხია. ეს გასაგებია და მეც გეთანხმებით, რომ ზოგადი სკეპტიციზმი და ეჭვიანობა პოლიტიკოსების მიმართ, ნიჰილიზმი  ვისაც ძალაუფლება შეიძლება ქონდეს ხვალ ან უკვე აქვს, ეს ჯანსაღი ინსტინქტია განსაკუთრებით ახალგაზრდების მხრიდან და ამაში ვერ ვხედავ ვერანაირ პრობლემას, უბრალოდ უკიდურესობების მეშინია ხოლმე. თქვენ ახლა მეორე უკიდურესობის მაგალითი მოიყვანეთ. სიახლის მოთხოვნილება უნდა დაკმაყოფილდეს ამ ახალგაზრდების პოლიტიკაში ჩაბმით და არა პოლიტიკის უარყოფით, ამაზე საუბარი და მერე ის პოლიტიკური ფიგურები, ვინც უკვე მოძველებულად გეჩვენება, უნდა თავისუფალ კონკურენციაში გაირკვეს, ვინ მოძველდა და ვინ არა. მე შეიძლება დაგეთანხმოთ, რომ ვიღაცეები მოძველდნენ, ჩემი ჩათვლი, ეს არ არის გამორიცხული, მაგრამ...  არ გედავებით იმაში, რომ სიახლე არის საჭირო. მე ვხედავ გარკვეულ სიახლეებს, ახალ სახეებს, ჩემს  პოლიტიკურ გუნდშიც და მიხარია, რომ ისინი ბევრად შორს წავლენ, ვიდრე ძველი სახეები ჩემი ჩათვლით, მაგრამ მე არ ვახალისებ იმ დამოკდებულებას, რომ ამ სკეპტიციზმს, თუნდაც ლეგიტიმური ბრაზის ან წყენის ან უიმედობის გამო ძველი სახეების მიმართ პოლიტიკური აქტივობის, არჩევნებში მონაწილეობის .... ჩვენ წინ უნდა ვიყუროთ და წინ ყურებისთვის გვჭირდება ამ გუნდის ჩამოცილება ხელისუფლებიდან არჩვნების გზით ყოველგვარი ისტერიკის გარეშე.
ზურა ჯაფარიძე: ორგანიზატორების ნაწილისთვის ნათქვამი მქონდა, რომ თავიდან დაყენებული მოთხოვნები არარეალისტური იყო და უფრო პრაქტიკული მოთხოვნები უნდა დაეყენებინათ. არ ვიცი, დამარცხდა თუ არა. მგონია სამუშაო იქნება და მისაწოლი იქნება იმაზე, რა დაპირებებიც გასცა შს მინისტრმა. თუ ეს რაღაცეები შესრულდა, რისი იმედიც მე არ მაქვს, მაგ შემთხვევაში რაღაცა შედეგი მაინც იქნება, რაღაცა იქნება, რასაც წერტილი დაესმება და თუ არაფერი არ შესრულდა, მაშინ ცხადია, მარცხი იქნება. მე ამ მოლაპარაკებებში ჩართული არ ვიყავი. მიუხედავად იმისა, რომ როცა გავიგე, მინისტრი მოდიოდა, ავედი სცენის უკან და მინდოდა, ჩავრთულიყავი... უსაფუძვლო და უშინაარსო აკვიატება აქვთ, რომ ეს არ არის პოლიტიკური პროცესი და პოლიტიკოსები ამაში არ უნდა იყვნენ ჩართულნი.  
გვარამია: იმიტომ გამოიტანეს „დიადი“ შედეგი იქიდან. პრემიერის გადადგომას მოითხოვ, შს მინისტრის გადადგომას მოითხოვ, „ოცნების“ პოლიტიკური პასუხისმგებლობის საკითხის დაყენებას მოითხოვ და ეს არ არის პოლიტიკური აქცია??
ზურა ჯაფარიძე: ამითი რას ცდილობენ, არ ვიცი, მაგრამ სინამდვილეში სუფთა პოლიტიკური მოთხოვნები ისმოდა, მათ შორის წმინდა იდეოლოგიურიც და ჩემი გამოსვლის შემდეგაც სკანდირებდნენ „ძირს კაპიტალიზმი“ და მსგავსი რაღაცეები. მე დავდივარ ყველა ისეთ აქციაზე, რომლის მიზანიც არის, რომ ნარკოპოლიტიკა ამ ქვეყანაში შეიცვალოს, მიუხადავად იმისა, რომ ხშირ შემთხვევაში ბევრ რამეს არ ვეთანხმები და ხშირ შემთხვევაში ბევრი ნაგავიც მხვდება იმის გამო, რომ იქ მივდივარ, მაგრამ მაინც მგონია, რომ სწორედ იქ უნდა ვიდგე.

„კურიერ პ.ს.“: სახალხო დამცველმა ხაზი გაუსვა იმას, რომ 7 ადამიანი დაკავებულ იქნა კლუბებს გარეთ. რეალურად ისე გამოვიდა, რომ კლუბებზე სპეცოპერაცია საერთოდ არ იყო საჭირო. თუ ეს ადამიანები დააკავეს ქუჩაში, რა საჭირო იყო თავდასხმა ახალგაზრდებზე, პარასკევს, როდესაც ისინი იქ უბრალოდ ცეკვავდნენ და ერთობოდნენ?
შსს-მ  ფარული გადაღებით მოპოვებული ოპერატიული ვიდეო მასალა გაავრცელა, რომელიც თბილისის ღამის კლუბებში სკანდალური სპეცოპერაციების ჩატარების საფუძველი გახდა. ვიდეო  28 დამოუკიდებელი ეპიზოდისგან შედგება და მისი ხანგრძლივობა 13 წუთი და 56 წამია. მასალაში პოლიციის 2 აგენტი და ნარკოტიკების რეალიზაციაში ეჭვმიტანილი 8 პიროვნება ფიგურირებს. ამ მასალის მიხედვით პოლიციის ერთ-ერთი აგენტი სავარაუდოდ უცხოელი ქალია, რომელიც სხვდასხვა დროს და სხვადასხვა ადგილზე ერთი და იმავე პიროვნებისგან დიდი ალბათობით ნარკოტიკულ საშუალებებს ყიდულობს.
ამ დროისთვის ნარკოტიკების რელაიზაციისთვის 7 მამაკაცი და ერთი ქალია დაკავებული. ადვოკატების მტკიცებით ყველა მათგანის საქმეში ერთი და იგივე მოწმე ფიგურირებს.
ხათუნა ხურცილავა: ერთი ადამიანი ადებს 8 ბრალდებულს ხელს, ერთნაირად აძლევს ჩვენებას, ერთ ნარკოტიკებს უტითებს ყველას.“
გავრცელებული ვიდეო მასალის ის მონაკვეთი, სადაც შესაძლო ნარკორეალიზატორის როლში ქალი ფიგურირებს, 5 ცალკეული ეპიზოდისგან შედგება. ამ შემთხვევაშიც ყველა ეპიზოდი სხვდასხვა ადგილას და დიდი ალბათობით სხვადასხვა დროს არის გადაღებული. შემსყიდველი სავარაუდოდ ერთი და იგივე პიროვნებაა. აქედან გამომდინარე ისმის ლოგიკური კითხვა:  თუ სამართალდამცავებს დანაშაულის ამსახველი ვიდეო მტკიცებულება მოპოვებული ჰქონდათ, რატომ არ მოხდა დამნაშავეების აყვანა დროულად.  მითუმეტეს მაშინ, როდესაც შსს-ს განმარტებით, კლუბებში სპეცოპერაციის ჩატარების აუცილებლობა ადამიანების სიცოცხლის აგდარჩენის მოტივით იყო განპირობებული.
ვლადიმერ ბორცვაძე: სწორედ იმ დროს, როდესაც გამოძიების ხელთ არსებული მტკიცებულებებით კლუბში უნდა მომხდარიყო ნარკოტიკული საშუალებების, მათ შორის მძიმე და სინთეტიკური ნარკოტიკული საშუალებების გასაღება, რასაც შესაძლოა კვლავ მოყოლოდა სიცოცხლისათვის საშიში შედეგი, ბასიანსა და გალერიში დაიწყო საგამოძიებო მოქმედებები.“
ანალოგიური ვითარებაა ფირზე ასახული სხვა საკონტროლო შესყიდვების შემთხვევაშიც. აგენტი ერთი და იმავე პიროვნებებისგან 2, 3 ან 4 შემთხვევაში ყიდულობს სავარაუდოდ ნარკოტიკული ნივთიერებების შემცველ აბებს. ეს ვიდეომასალა ამჟამად ექპერტიზაზეა გადაგზავნილი, რადგან ადვოკატების თვალში პროკურატურის მიერ წარდგენილი მსგავსი მტკიცებულებები დიდი ხანია ნდობით აღარ სარგებლობს.
გიორგი ფანცულაია: პროკურატურამ არაერთხელ გაასაჯაროვა ვიდეოები, რომლის სანდოობა შემდეგ დადგა კითხვის ნიშნის ქვეშ, აქედან გამომდინარე, მე არ მაქვს იმის ნდობა პროკურატურასთან, რომ ექსპერტიზის პასუხებამდე მტკიცებით ფორმაში ვამტკიცო, რომ გასაჯაროვებული ვიდეოები ავთენტურია და ვინმესთან შემხებლობაში.“
კიდევ ერთი ფაქტობრივი გარემოება, რომელიც "ბასიანსა" და "გალერიში" ასეთი მასშტაბური სპეცოპერაციის ჩატარების აუცილებლობას ეჭვქვეშ აყენებს, დანაშაულში ეჭვმიტანილთა დაკავების ადგილმდებარეობებია. რვა სავარაუდო დამნაშავიდან შვიდი პოლიციამ არა კლუბებსა თუ მათ სიახლოვეს, არამედ თბილისის სხვადასხვა უბანში აიყვანა. 
გიორგი გოროზია: მისი დაკავება მოხდა გვიან ღამით კაზინო აჭარის მიმდებარე ტერიტორიაზე.
გიორგი ფანცულაია: ის გადაადგილდებოდა გუდვილის ტერიტორიაზე დიღომში მიდიოდა ავტომანქანით.“
გავრცელებული ინფორმაციის თანახმად 8 დაკავებულის პირადი თუ საცხოვრებელი ადგილის ჩხრეკისას სამართალდამცავებმა სავარაუდოდ ნარკოტიკული საშუალება მხოლოდ ერთ შემთხვევაში აღმოაჩინეს, თუმცა ის აღმოჩენაც ადვოკატისთვის საეჭვო ვითარებაში მოხდა.
ხათუნა ხურცილავა: მოხდა ამოღება რაღაც ნივთიერების, რომელიც დაუდგენელია, რა ნივთიერებაა. არის დერეფანი, გადის ეზოში, დერეფანში სველი წერტილებია, რამოდენიმეჯერ მე პირადად გავიარე და რაიმე ნარკოტიკი არ იყო და დაახლოებით 40 წუთის შემდეგ ერთ-ერთი თანამშრომელი მეუბნება, რომ რაღაც ნივთიერება არის იატაკზე, რომელზეც შეიძლებოდა სამჯერ გადამევლო და აუცილებლად შევამჩნევდით.
-ის დადეს სამართალდამცველებმა?
-საფუძვლიანი ეჭვი მაქვს და ამასთან დაკავშირებით მტკიცებულებებს შევაგროვებ, როგორც დაცვის მხარე.“

ნინო ლომჯარია: როდესაც ეს სპეცოპერაცია დაიწყო, მთავარი კითხვა იყო რატომ გახდა ესე დემონსტრაციულად საჭირო კლუბებში შესვლა? როდესაც მოვისმინე ის, რომ თვეების განმავლობაში ხდებოდა თვალთვალი თუ საკონტროლო შესყიდვები, ეს ადამიანები იდენტიფიცირებულები იყვნენ, მითუმეტეს, როდესაც ეს ადამიანები დაიჭირეს კლუბს გარეთ, მაშინ რატომ გახდა აუცილებელი კლუბში შესვლა? წინა თვეების თუ კვირების განმავლობაში ვხედავდით არაერთი პოლიტიკოსისგან, ან რადიკალურად განწყობილი, ნეონაცისტების ტიპის მსოფლმხედველობის მქონე ადამიანებისგან ხაზგასმას, რომ რაღაც საშინელება და უბედურება ხდება კლუბების ტერიტორიაზე. მე მომეჩვენა, რომ ეს იყო პასუხი საზოგადოებაში არსებული ამ უკმაყოფილების და დემონსტრირება იმისა, რომ ჩვენ კლუბებში შევდივართ და არ არსებობს სივრცე, სადაც ჩვენ არ შევალთ ან არ მიგვიწვდება ხელი სამართალდამცველების მხრიდან.
თუ არსებობდა ოპერატიული ინფორმაცია, რომ იქ ნარკოტიკი  იყო, საღდებოდა და მითუმეტეს თუ სასამართლოს განჩინება არსებობდა, ეს მისაღები შეიძლება იყოს და საჭიროც იყო, უბრალოდ მთელი კონტექსტი მინდა წარმოვაჩინოთ და ასევე რატომ დგანან რეალურად ის ახალგაზრდები პარლამენტის წინ და რატომ გახდა კლუბებში ესეთი ფორმით შესვლა პროტესტის მიზეზი? მთავარი არის ის, რომ ჩვენ ვიზუალურადაც ვხედავთ იმ მსოფლმხედველობრივ და იდეურ დაპირისპირებას, რაც არსებობს ამ ორ საზოგადოებას შორის, ძალიან დიდ უფსკრულს. ჩვენ ვიცით, რომ საჯარო სივრცეები გაჟღენთილია იმ სიძულვილის ენით და ძალიან აგრესიული დამოკიდებულებით მათგან განსხვავებული ადამიანების მიმართ და კლუბები ერთ-ერთი სივრცეა საქართველოში, სადაც ადამიანები ყოველგვარი განსხვავების მიუხედავად ეს იქნება მსოფლმხედველბრივი განსხვავება თუ ვიზუალური განსხვავება თუ სხვადასხვა ორიენტაცია და ა.შ. ახერხებენ, რომ მშვიდობიანად და თავისუფალ სივრცეში გამოხატონ საკუთარი აზრი, ამიტომ ამ ფორმით შესვლა იყო პროტესტი იმის წინააღმდეგ, რომ მათ თავსუფალ სივრცეში შევიდა რეალურად დემონსტრაციულად სამართლდამცავი ორგანოები და ამ ტიპის დაპირისპირებას აქვს ადგილი. სამწუხაროდ, ამ უფსკრულს აღმავებს არაერთი პოლიტიკოსი...
-პრემიერ მინისტრის განცხადება მოისმინეთ? რას იტყვით ამ განცხადებაზე? აქციის ორგანიზტორები და ერთ-ერთი მონაწილე ამბობდა, რომ მხოლოდ უკუეფეექტი იქონია და მათი მოთხოვნები, რომ პრემიერ მინისტრი და შს მინისტრი გადადგეს, გაამძაფრა ამ განცხადებამ სწორედ.
-აქციის მონაწილეებმა უმჯობესია აქცენტი გააკეთონ რეფორმის საჭირებაზე, რადგან ახლა არის ისეთი განწყობა, რომ შესაძლებელია ამ მოთხოვნებით მოხდეს მხარდაჭერა იმ რეფორმის, რაც დაკავშირებულია ლიბერალურ ნარკოპოლიტიკასთან, რომელიც მიმართულია პრევენციისა და რეაბილიტაციისკენ და მე ვისურვებდი, რომ ეს ტალღა პროტესტის იყოს მაქსიმალურად მიმართული ამ რეფორმის მხარდაჭერისკენ. რაც შეეხება პრემიერის განცხადებას, მთავარი გზავნილი, რაც დავიჭირე, იყო მოწოდება მშვიდობიანი გამოხატვის ფორმებისკენ, რაც მნიშვნელოვანია. ვფიქრობ, რომ პოლიცია იქცევა ადექვატურად და მნიშველოვანია დღეს მათი როლი მშვიდობის უზურუნველსაყოფად და იმედია, რომ ყველა ფორმას და შესაძლებლობას გამოიყენებენ, რომ  დაპირისპირება არ გამწვავდეს.

[bookmark: _Toc514043873]აკაკი ზოიძე: საკლუბო ცხოვრებას და ტურიზმს უარყოფითი იმიჯური დარტყმის ეფექტი მივანიჭეთ

პარლამენტის ჯანდაცვის კომიტეტის თავმჯდომარის კომენტარი „იმედის კვირაში“ გავიდა.სიუჟეტში ითქვა, რომ „კითხვები შინაგან საქმეთა სამინისტროსთან აქვს პარლამენტის ჯანდაცვის კომიტეტის ხელმძღვანელსაც, რომელიც ქვეყანაში დღეს არსებული ნარკოპოლიტიკის ცვლილებისათვის პარლამენტში დღეს არსებული კანონპროექტის ერთ-ერთი ავტორია. მისთვის მიუღებელია კლუბებში სპეცოპერაციის ჩატარების ფორმა, თუმცა ამბობს, რომ თუკი აღმოჩნდება, რომ პოლიციის მიერ ამოღებულ ნაკოტიკებს შორის თბილისში ბოლო პერიოდში გავრცელებული მომაკვდინებელი ნარკოტიკი იქნება, მაშინ ეს სპეცოპარაცია გამართლებულია.
აკაკი ზოიძე: პირველი კითხვა ისაა, რომ ფორმა, რა სახის ოპერატიული ინფორმაცია იყო, რაზე იყო საუბარი და რატომ არ შეიძლებოდა ამ ინფორმაციის საფუძველზე რეაგირება სხვა ფორმით. ყველა კითხვის ნიშანი მოიხსნება მაშინ, როდესაც ამ ბოლო რგოლის ნარკორეალიზატორებიდან პირველ რგოლზე როდესაც გავა შინაგან საქმეთა სამინისტრო მათგან და მაშინ დაასაბუთებს და ეს გადაწონის იმ უარყოფით ეფექტს, რაც მივიღეთ ახალგაზრდობაში ამის ზემოქმედებისა და იმ უარყოფითი იმიჯური დატყმის ეფექტს, რომელიც ჩვენს საკლუბო ცხოვრებას მივანიჭეთ, ღამის ეკონომიკას, ტურიზმს და ზოგადად ახალგაზრდების შეგრძნებას დაცულობისა და თავისუფლების მიმართულებით.“
ამავე სიუჟეტში ითქვა, რომ ხელისუფლების წარმომადგენლები იხსნებენ სხვადასხვა ქვეყნის გამოცდილებას, თუნდაც ბრიტანეთის მაგალითს, როცა ღამის კლუბებში კონტროლის გამკაცრებამ და პოლიციის ჩარევამ ნარკოტიკების გასაღება შეამცირა, განსაკუთრებით მკაცრი კონტროლი კი მას შემდეგ დაწესდა, რაც ზოგიერთი კლუბიდან ადამიანების ჰოსპიტალიზცია გახდა საჭირო. მკაცრი კონტროლი აქვთ თავად კლუბებსაც, რაც ტერიტორიაზე ნარკოტიკის შეტანას თითქმის გამორიცხავს, რადგან ნარკორეალიზაციის ფატქების გამოვლენამ შესაძლოა, ლიცენზზიის ჩამორთმევაც გამოიწვიოს.“

[bookmark: _Toc514043874]საქალაქო სასამართლო აღმკვეთი ღონისძიების შესახებ სავარაუდოდ დღეს იმსჯელებს 

სავარაუდოდ დღეს იმსჯელებს ნარკოტიკული ნივთიერებების შეძენა-შენახვა-გასაღების ბრალდებით დაკავებული 8 პირის აღმკვეთ ღონისძიებაზე საქალაქო სასამართლო. პროკურატურა ყველა ბრალდებულისთვის პატიმრობას ითხოვს. გუშინ ქალაქის პოლიციის მთავარ სამმართველოში მოთავსებულ ბრალდებულებთან ადვოკატები იმყოფებოდნენ. დაცვის მხარეს მიმდინარე გამოძიებასთან არაერთი კითხვა აქვს. მათთვის გაუგებარია, რატომ იყო საჭირო მათი მხრიდან გაუთქმელობის შესახებ დოკუმენტზე ხელმოწერა. 
გიორგი ფანცულაია: იმედია დროულად მოხდება ჩვენთვის საქმის მასალების გადმოცემა და მოგვეცემა დაცვის უფლების განხორციელება სათანადოდ, რადგან თუ დღეს არა, მაქსიმუმ ხვალ აღმკვეთი ღონისძიება იქნება და დაცვის მხარე უნდა იყოს სათანადოდ მომზადებული. მისი არც პირადი, არც მანქანის და არც სახლის ჩხრეკისას არანაირი ნივთიერება არ ამოუღიათ და არც მის ორგანიზმში აღმოჩენილა რაიმე ნარკოტიკული ნივთიერება. არ დავეთანხმე გაუთქმელობის ხელშეკრულებას, არ მოვაწერე ხელი, აღნიშნული შენიშვნა გავაკეთე, თუ რატომ არ ვეთანხმებოდი, რომ ასეთი ბუნდოვანი გაფრთხილებით მე შემეზღუდებოდა დაცვის უფლება.
ნინო ლალიაშვილი: გამომდინარე იქიდან, რომ ბრალდების მხარემ რატომღაც შემოგვთავაზა, რომ არ გასაჯაროებულიყო ის საქმის მასალები, რომლებიც წარმოგვიდგინა, ნამდვილად თავს ვგრძნობთ არათანაბარ პირობებში, რადგან მათ მოახდინეს იმ ძირითადი მტკიცებულებების გამოკვლევა, უკვე დადება საზოგადოების წინაშე ტელევიზიით და შესაბამისი სიტებზე, რომელიც მათ ქონდათ. 
გია გოროზია: ჩემი დაცვის ქვეშ მყოფს აქვს დიდი ოდენობით ნარკოტიკული საშუალების შეძენა-გასაღების ბრალდება. ის არის ამ წუთას ძალიან დეპრესიულ მდგომარეობაში, ძალიან ნერვიულობს, წარმოდგენა არ აქვს, თუ რა მტკიცებულებებს ეყრდნობა ბრალდების მხარე. ჩვენთვის არ არის იდენტიფიცირებული, არის თუ არა იმ ვიდეოჩანაწერებში ნამდვილად ჩემი დაცვის ქვეშ მყოფი. კარგი იქნებოდა, გაუთქმელობის ხელწერილი ჩვენთვის არ ჩამოერთვათ და უფრო მეტად და ფართოდ გვესაუბრა ამ საკითხზე. 
ხათუნა ხურცილავა: გაუთქმელობაზე ხელი გვაქვს მოწერილი, რა თქმა უნდა არ ვეთანხმები და ამასთან დაკავშირებით გავაკეთებთ განცხადებას ოფიციალურად. ეს არის დაინტერესებული პიროვნება და ბრალდების პირდაპირი მოწმე, რომელსაც ერთი ჩვენება აქვს იდენტური მიცემული 8 ბრალდებულზე.“

დირექტორთა საბჭოს წევრები ქვეყნის პრემიერ მინისტრსა და პრეზიდენტს, ფინანსთა მინისტრს და მთავრობის სხვა წევრებს, დედაქალაქის მერს შეხვდებიან. საუბრის თემა საქართველოში მსოფლიო ბანკის მხარდაჭერით განხორციელებული და დაგეგმილი პროექტებია. თბილისში ამ ვიზიტს მსოფლიო ბანკის მხრიდან ქვეყნის ინსტიტუციონალური განვითარების მხარდაჭერის მორიგ დადასტურებად მიიჩნევენ. 
ნიკოლოზ გაგუა: ჩვენ ვმუშაობთ მომავალი პარტნიორობის გეგმაზე. აღნიშნული დოკუმენტი განხილულ უნდა იქნეს მსოფლიო ბანკის დირექტორთა საბჭოს სხდომაზე და ძალიან მნიშვნელოვანია  ჩვენი სტუმრების ინფორმირება, თუ რა არის ჩვენი გეგმები, პრიორიტეტები მომავალი თანამშრომლობისთვის. 
მერსი ტემბონი: განსაკუთრებით მნიშვნელოვანია მათი ვიზიტი საქართველოში, რათა თვითონ გაეცნონ იმ პროექტებს, რომლებიც მსოფლიო ბანკის ინვესტიციებით ხორციელდება. დელეგაციის წევრები ასევე ეწვევიან რეგიონის სხვა ქვეყნებს. დღეს ისინი ჩამოვიდნენ ბელორუსიდან, შემდეგ კი გამემგზავრებიან უკრაინაში. ჩვენ მას სიამოვნებით წარვუდგენთ მსოფლიო ბანკის რეგიონული განვითარების პროექტისა და საერთაშორისო საფინანსო კორპორაციის მიერ განხორციელებული ინვესტიციების შედეგებს კახეთის რეგიონში, კერძოდ თელავსა და ყვარელში.

უკვე თვეზე მეტია, ადგილობრივი მოსახლეობა ტყეში ხეების გაკაფვასა და ადგილზე კომპანია RMG GOLD-ის მიერ კარიერის მოწყობას აპროტესტებს. აქციის მონაწილეებმა პროტესტის ნიშნად გზა გადაკეტეს და სპეცტექნიკას კარიერთან მისვლის უფლებას არ მისცეს. მოსახლეობა ამბობს, რომ ღია კარიერზე მიმდინარე სამუშაოები მათი და მათ შვილების ჯანმრთელობისთვის სახიფათოა.  გარდა ამისა, მათივე თქმით, კომპანიის მიერ სამუშაოების გაგრძელებას შესაძლოა რამდენიმე კულტურული ძეგლის დანგრევაც მოჰყვეს. 
ვეფხვია ღვალაძე: უნდათ ღია კარიერი და მოიპოვონ ოქრო. არ დაუშვან და ეს ღია კარიერი არ გაიხსნას, საერთოდ შეწყვიტონ მუშაობა. ერთი ძეგლი განადგურებულია, მეორე გადარჩენილია, რადგან ამაზე ამბები დააწიეს. ნასოფლარებია ძალიან დიდი, ეს არის გამოსაკვლევი, არქეოლოგიური სამუშაოებია ჩასატარებელი. რომ ავედით, ძალიან დიდი ქვევრები დაგვხვდა ამოღებული და წაღებული. ეტყობა, რომ დიდი სოფელი იყი. 
ვაჟა ქურდიანი: ჩვენ არ გვინდა არც დასაქმება, არც არანაირი კომპენსაცია, არავინ მაგას არ ითხოვს. ვითხოვთ შეჩერებას, რადგან ისინი აბინძურებენ ჰაერს, მთელი ბუნება მოსპეს, ისტორიულ ძეგლებს დანგრევა ემუქრებათ, ნაეკლესიარები და ნასაფლარები ბულდოზერით გადაასწორეს. ადგილზე დაცვის პოლიცია დგას, ადგილზე შესვლის უფლებას არავის აძლევენ. ვითხოვთ, ისინი მოხსნან იქიდან და წაიყვანონ.

სოფელ კასრისწყალში არსებული საჯარო სკოლის დაზიანებული შენობის გამო მასში შეღწევას გველები უპრობლემოდ ახერხებენ. მსგავსი არასასიამოვნო ვითარების შემსწრე მასწავლებლები და მოსწავლეები არაერთხელ გამხდარან. ისინი ხელისუფლებას დახმარებას სთხოვენ. ხშირად მოსწავლეები საკლასო ოთახსა და ეზოში შესულ გველს საკუთარი ხელით კლავენ. სახიფათო ბრძოლა პედაგოგების თვალწინ მიმდინარეობს. სკოლის დირექციამ საკუთარი ძალებით სკოლის მიმდებარე ტერიტორია სპეციალური სითხით დაამუშავა, რამაც პრობლემას ვერ უშველა.
სკოლაში არსებული ინფრასტრუქტურული პრობლემების შესახებ ინფორმირებულია ადგილობრივი რესურსცენტრი და განათლების სამინისტრო.
მანანა ნადიბაიძე: სკოლა იწყებს შეწამვლის პროცედურებს, ამუშავებს სკოლის მიმდებარე ტერიტორიას. არ ყოფილა მსგავსი პრეცედენტი, ჩემთვის არასდროს უცნობებიათ მსგავსი ფაქტი, რომ შესულიყო სკოლის შენობაში. რაც შეეხება სპორტდარბაზს, მუნიციპალიტეტის დონეზეა მისული უკვე სარეაბილიტაციო სამუშაოების შესრულება და ფინანსური საშუალებებიდან გამომდინარე, რამდენადაც შესაძლებელი იქნება, მოხდება რეაბილიტაცია.  

გაიმართა საჭადრაკო ოლიმპიადის ბათუმი 2018-ის მოსამზადებელი მიძღვნილი ღონისძიება. ცერემონიას ევროპის საჭადრაკო კავშირისა და საქართველოს ჭადრაკის ფედერაციის პრეზიდენები, მსოფლიოს და საჭადრაკო ოლიმპიადების არაერთგზის გამარჯვებულები დაესწრნენ. აჭარის მთავრობის თავმჯდომარემ ნონა გაფრინდაშვილთან ერთად ევროპის მოედანზე სპეციალურად მოწყობილ დაფაზე საჭადრაკო სვლა შეასრულა.  ღონისძიება ბათუმის საზღვაო სტუდენტების ორკესტრირებული მსვლელობით დაიწყო. მოეწყო ფოტო გამოფენა, დაიდგა ფლეშმობი. საჭადრაკო ოლიმპიადა ბათუმი 2018 23 სექტემბერს დაიწება და მასში 189 ქვეყნის მოჭადრაკე მიიღებს მონაწილეობას.
ზურაბ პატარაძე: ბათუმში არის საზეიმო განწყობა. ფაქტიურად დღეს ბათუმში გაიმართა პრეზენტაცია მსოფლიოს საჭადრაკო ოლიმპიადის. უამრავი სტუმარი გვყავს რეგიონში, უამრავი ადამიანია გამოსული და ყველა ერთად ვზეიმობთ. ვზეიმობთ ჩვენს წარმატებას, განვითარებას.
გია გიორგაძე: მსოფლიოს საჭადრაკო ოლიმპიადა არის დიდი საჭადრაკო ზეიმი მთელი მსოფლიოსათვის. საქართველომ ეს დაიმსახურა თვისი დიდი ტრადიციით, იმ წარმატებებით, რომელიც ლეგედარულმა ქალბატონებმა, ქალებმა მოგვიტანეს.

